
IXCARTA SAN PABLO NIMA
CATZOKNILH ROMANOS

1 Aquit Pablo ti cmacamaxquinit quilatdmat
Jesucristo, Dios quililhcanit naclitanu ixapdstol
Jesucristo 'y quimatunujnit naclichihuinan
canihua calacchiquin la tlan calakmaxtu
cristianos caquilhtamacu.

2 Nac Escrituras huan la Dios makan
ticamacxcatzinilh profetas la ixama calakmaxtu
cristianos, 3y xlacan ixtacxilhlacachanit ti ixama
tlahud Quimpuchinacan Jesucristo Ixkahuasa.
Rey David ticamalacatzuquilh ixlitalakapasni
ixnaticun Jesucristo y and lakdhualh la catihua
chixcd, 4 y hasta acxni lacastacudnalh calinin
tlan malulokli xlacata hua Ixkahuasa Dios ti
maklhtinanit huak ixlitlihueke Ixespiritu Dios.

5 Chi caj ixlacata Jesucristo Dios
quilakalhamanit y quimalakachanit
naclichihuindn ixlilanca ixtalakalhamdn
ixpulatamancan ti ni judios, xlacata lhuhua
natacanajld y natakaxmata la lacasquin
natalipahudn.

6 Dios na cacxilhlacachanitdan makapitzi
huixin ti ni judios =xalac Roma xlacata
nacatapaxahuayatit ti calakmaxtunit Jesucristo.
7Huak huixin xalac Roma ti calakalhamanit Dios y
camatunujnit natalitanu ixcaman ti natamacuani,
clacasquin camaklhtindantit ixtapaxquin y lipaxau
latamat nima masta Quinticucan.

Pablo amputun nac Roma

8 Antes naccahuaniyan tu clipuhudn,
aquit snun cpaxcatcatzini Jesucristo tu
tlahuanit Dios milacatacdn pues canihua
calichihuinancanatit la tancs lipahuanatit Dios.
9 Aquit chali chali ccalikalhtahuakayan ixlacatin
Dios ama ti clisuja ixlihuak quintapuhuan
porque cmakahuani ixtachihuin Ixkahuasa,
y xl4d catzi ni cakskahuindn 19 xlacata ni
caj maktum cmaksquinit para matlani
ixquimaxquilh litldn naccalakanachan lipaxau
nac mimpulatamancdn. 11 Porque lata makasa
ccacxilhputundn xlacata naccalimaxquiyan
licamama quintachihuin. 12 Xahuda, aquit y
huixin maclacasquindu acxtum nalamaxquiyau
licamama vy nalamakapaxahuaydu porque
acxtum lipahuandu Quimpuchinacdn nac
quinacujcan.

13 Litacamadn, clacasquin cacatzitit xlacata ni
caj maktum camputunitancha cacxilan xlacata
naccamaktayaydn y mas natalipahuan Jesus
nama ti ni judios na chuna la talipahuanit
xamakapitzi cristianos ana ni canit akchihuinan.
Pero hasta chi ni 14 ccalakanitanchan porque
snun cmakapalanit. 14 Pues aquit tiene
que nacmakantaxti td  quimamacquinit
Dios caccamakalhchihuinilh ti ni judios, la
xalakskalala yla ti ni xalakskalala; la xalactalipau
y la ti nitt tamakachakxi. 15 Hud ccalihuaniydn
sok camputunachd nac mincachiquincan Roma
xlacata naccahuani nama ti ni talipahudan Dios la
tlan calakmaxtu cristianos.

TilipahuanJesus Dios yaj maxokoniixtalakalhin

16 Aquit ni cmaxanan clitaya snun clipahuén
tu malacnu Cristo porque ixlitlihueke Dios
chu laclhcanit natataxtuni huak cristianos ti
tamatlanitacanajlaixtachihuin. Cristo pulajudios
camalacnunilh ixtapaxahuancan, pero huak ti
ni judios na tlan talipaxahud tu malacnu Dios.
17 Jaé lactancs takalhchihuin quincamasiniyan
xlacata chi Dios limakxtaka namalacatzuhui la
yaj cakalhjlh talakalhin ama ti matlani lipahuan
xlacata Cristo xokondnilh Dios ixtalakalhin tu
ixtlahuanit. Pues nac Escrituras huan: “Ama
ti Dios limakxtaka namalacatzuhui porque
lipahuan td malacnu, chu calilatdmalh.”

Cristianos taktzonksua talakachixcuhui Dios

18 Lata nac akapun Dios masinit ixtasitzi
ixlacatacan huak lactzacat y laclixcajnit
cristianos xala caquilhtamacu, pues xlacan
talakmakan tancs ixtalacapastacni Dios; 19 y
ni chatum cristiano ti tlan ama taquilhtlani
porque Dios camasinit nac ixnacujcan la
lacasquin catalatamalh. 20 Masqui Dios ni
la acxilhcan, cristianos tlan talilacahuanan
ixlilanca ixlitlihueke porque tasi lata tu tlahuanit
caquilhtamacu, y ni 14 ti ama talacatlani nahuan
ni catzilh para ixlama o ni ixlama xastacnan
Dios. 21 Nama cristianos tlan tacxcatzilh ixlama
Dios pero ni talakachixcuhujlh la ixticucdn,
ni para tapaxcatcatziniln ti camaxquinit;
cha tzuculh talactlancan talitanui laclanca
lacchixcuhuin, pero tamilh talitamakxtaka
ixtalacapastacnican la capaklhtutd. 22Y masqui
talitanu lakskalala lacchixcuhuin snun lactontos
pues ixacstucan tatakskdhuilh. 23 Porque

ni talakachixcuhuilh =xastacndn Dios nima
nicxni laksputa y tatldhualh pulaktumin nima
talimacalh la Dios; talakachixcuhuilh ixmasuy
lacchixcuhuin, ixmasuy spitu, ixmasuy luhua,
ixmasuy makakantati quitzistancanin.

Dios cakxtakmakan ti ni talipahudn

24 Hud jaé xlacata Dios calimakxtakli
nama cristianos catamakantaxtilh laclixcajnit
ixtapuhuancan nima takalhi nac ixnacujcan y
makapitzi talitldhualh ixmacanican laclixcajnit
talakalhin. 25 Xlacan tatakskahuilh porque
talipdhualh y talakachixcuhujlh tu catlahuanit
Dios ni tastacndn, y talakmakalh talipahudn
xastacnan Dios ti minini nalakachixcuhuican
canicxnihua quilhtamacu pues huata hua masta
tancs talacapastacni.

26 Como namd cristianos ni talipadhualh
xastacnan Dios, xla cakxtakmakalh catalitlahualh
ixmacnican laclixcdjnit talakalhin, y makapitzi
lacchajan taktzonksualh la calimacamincanit
caquilhtamacu y entre xlacan taralakatilh. 27 Na
chund makapitzi lacchixcuhuin yaj tatalatdmalh
lacchajan y entre xlacan taralakatilh talitlahualh
ixmacnican laclixcajnit talakalhin. Pero nama
lacchixcuhuin ti  taktzankanit ixacstucan
taxokonamana tu tatlahuanit.

28 Porquejaé cristianos cajla nitu talicxilhli Dios
y talakmakalh, x14 calimakxtakli catamakantaxtilh
nac ixlatamatcan lata ta lacsacxtu laclixcdjnit
ixtalacapastacnicdn. 29 Nac ixlatamatcdn tamasi
ixkasatcan pues ni taramaxqui tu taramaklhti,
ni tancs talamana nac ixputahuilhcdn,

tamalaktzanké  xamakapitzi, lhuhua tu
takalhiputun, talakati tatlahua ta ni tlan,
huak talakcatzan, taramakni, talakati taranica,
takskahuindn, lacsnun talanit, taksanindn,
30 talakati taraliakskahuinan, talakmakan Dios,
ni talacamaxandn, talakati talactlancan, talakati
talactaxtu lactalipau, ixacstucan talacsacxtu la
natatzacatndn. Ni takahuandan tu calimapaksi
ixnaticin, 3! ni tamachakxiputin lactlan
talacapastacni, ni tamakantaxti tu tamalacnu,
niti tacxilhlacachan, ni tamatzankenan tu
catlahuanican y niti talakalhaméan. 32 Nama
cristianos tacatzi xlacata Dios ama camaxokoni ti
tatlahua jaé talakalhin, pero xlacan nas tatlahua
y cha talipaxahud ti camakslihueké ixkasatcan
masqui tacatzi ama talaktzanka.

2

Dios lacatitum ama camaxokoni ix-
talakalhincdn huak cristianos

1 Aquit ni quincuenta ticu huix, huata
cuaniyan xlacata huix ti caliyahuaya talakalhin
xamakapitzi ni 1a pat talacatlaniya porque acxni
malacapuya mintacristiano, jmjicstu pina nac
lhcuyat! Pues tu lihuaniya ni catldhualh, huix na
tlahuaya. 2 Aquin catziyau xlacata Dios lakapasa
quintalacapastacnican y xla ama camaxokoni
cristianos ti tatlahud jaé talakalhin. 3 Huix
cristiano ti caliyahua talakalhin xamakapitzi y
na tlahuaya tu ni tlan tatlahua, ¢puhuana Dios ni
ama maxokoniydn mintalakalhin? 4 iT¢! Huix
aktzankanita porque puhuana ni sitzi y puhuana
lakati ta tlahuaya. Pero ni makachakxinita

xlacata Dios lakalhamandn hud limaxquiman
mas quilhtamacu xlacata tlan nalakxtapaliya
ni tlan milatdmat. 5 Huix ni akahuanana ni
lakxtapaliya ni tlan milatdmat, pero micstu
makstokpat mincastigo xlacata naxokonana
ama quilhtamacu acxni Dios scarancua ama
camaxokoni cristianos ixtalakalhincdn, ¢ y
chatunu ama maxquican ixtaxokdn nima minini.
7Dios ama camaxqui ixputahuilhcan nac akapun
ama ti ixacstucan talacputza ixtapaxahuancan
nac akapun, la natalitanu lactlan cristianos,
la natachan nac akapun, y siempre tatzaksa
tatlahud tu tlan. 8 Pero licudnit ama camaxokoni
ama ti tatatlancani ni takaxmata la lacasquin
Dios catalatdmalh cristianos mas cha tatzacatnan
tatlahud talakalhin. 9 Nama ti tatzacatnan ama
talakaputza y talipuhudn tu tatlahuanit. Dios
ama camakxtakajni judios y na chuna ti ni
judios. 10 Pero ti takaxmata tu limapaksindn
ama camaxqui tapaxahudn ama calimakxtaka
natamalacatzuhui la lactlan cristianos, la judios y
na chuna ti ni judios 11 pues Dios acxtum calicxila
cristianos xala caquilhtamacu.

Ni la ti scarancua makantaxti ixley Moisés

12 Am4a cristianos ti ni takalhi ixlimapaksin
Dios tu nacahuani la natalatama, ni hua
nacalimatzankenanicdn, para tatlahud talakalhin
na ama taxokonan. Pero amd ti takalhiya
ixlimapaksin Dios y tatlahuapara talakalhin
ixacstucan tatalacapu acxni taktzanka. 13 Porque
Dios ni limacan tlan chixcu ama ti lakapasa tu
limapaksinan y ni makantaxti, Dios ama lakmaxtu

ama ti tlahud tu limapaksindn. 14 Ama ti ni
judios ni para takalhi xatatzokni ixlimapaksin
Dios, pero tancs talatama la lacasquin Dios
catalatamalh cristianos, tamasi xlacata ixacstucan
tacxcatzinit ta tlan y ta ni tlan. 15 Xahud chuna
tamaluloka xlacata Dios huilinit nac ixnacujcan
huak cristianos lactlan tapuhudn la lacasquin
catalatdmalh. Jaé cristianos para tatlahuanit
o ni talin talakalhin, ixtalacapastacnicdn ama
camalacapu o camaklhtindn 16 amda chichini
acxni Jesucristo naquincamalacapuyan ixlacatin
Dios. Anda ama tasi hasta tu tzek tatlahuanit
cristianos. Hua jaé takalhchihuin quihuaninit
Dios naccamasiniyan.

Judios talactlancan porque takalhi ixley Moisés

17 Chi cama calichihuinandn huixin judios ti
puhuanatit pat taxtuniyatit porque kalhiyatit
ixley Moisés y lactlancandtit porque Dios
calacsacnitan. 18 Huixin catziydtit la lacasquin
Dios catalatdmalh cristianos porque nac ixley
Moisés huan ta tlan y ta ni tlan tlahuacan.
19 Huixin litanuyatit tlan camakachipalipindtit
lakatzin, litanuyatit tlan camaxquiyatit taxkaket
ti la capaklhtutd talamana, 20 litanuyatit tlan
camakalhchihuiniyatit ti nitu tacatzi, litanuyatit
tlan camakalhtahuakeyatit ti ni lakskalala porque
nac ixtapdaksit Moisés catzinitantit la lacasquin
Dios tancs catalatamalh cristianos.

21 Aquit ccalilakaputzayan porque huixin
litanuyatit tlan camasiniyatit xamakapitzi
la ixlilatamatcdn, pero ¢huanchi huixin ni
makantaxtiyatit tu lichihuinanatit? Huixin

huanatit ni tlan kalhanancan, pero huixin
kalhananatit; 22huandtit ni tlan lalakamaklhtican
puscat, pero huixin tlahuayatit; huanatit
ni tlan calakachixcuhuican  pulaktumin,
pero huixin akchipayatit td tanuma nac
ixcapulakachixcuhuican. 23 Huixin lactlancanatit
porque Dios camaxquinitan ixtapdksit, pero ni
makachakxiyatit xlacata huixin mas lichiyayatit
Dios porque ni makantaxtiyatit ta limapaksinan.
24 Hud xlacata Dios chuné calichihuinanitan nac
Escrituras: “Nama ti ni judios talikalhkamanan
ixtacuhuini Dios caj milacatacan.”

Dios calimacdn ixcaman ti talakxtapali ni tlan
ixkasatcdn

25 Huixin judios ti circuncidarlanitantit
xlacata nacalilakapascanatit Dios calacsacnitan,
camacuaniyan mililakachixcuhuincan para
makantaxtiyatit ixley Moisés; pero para
ni makantaxtiyatit litamakxtakatit la ni
cacircuncidarlatit ixlacatin Dios. 26 Porque
Dios mas tlan calimacdn la ixcaman ama ti ni
judios para tamakantaxti nac ixlatamatcan la
lacasquin Dios catalatdmalh cristianos. 27 Nama
ti ni judios pero tatlahua ixtapdksit Dios nac
ixlatamatcan tlan ama camaxaniyan huixin
judios ti lactlancanatit circuncidarlanitantit y
kalhiyatit xatatzokni ixtapaksit Dios, pero nitu
calimacuaniyan porque ni makantaxtiyatit nac
milatamatcan.

28 Porque Dios ni calimacdn judios ti
calakalhaman ama ti talitanu ixlitalakapasnican
judios, ni para ti tacircuncidarlanit nac

ixmacnicdn. 29 jT¢! Dios calimacdn judios
ti calakalhaman ama ti xlicana tacanajla tu
malacnunit, y calimanu tacircuncidarlanit
ama ti tamaxtunit nac ixnacujcdn ni tlan
ixtalacapastacnicdn. Nama ti tatlahua nac
ixmacnican tu limapaksinan Dios, pero para ni
talakxtapaliixnacujcan, nitu calimacuani. Porque
Dios mas calipaxahua cristianos ti talakxtapali ni
tlan ixkasatcan masqui ni tamatlani xamakapitzi.

3

1 Pero hui ti tlan quihuani: “Entonces, ¢nitu
limacudan la Dios calacsacnit judios? O, ¢huanchi
tacircuncidarld para ni Dios camatunujnit?”
2 Aquit huata clacasquin camakachakxiyatit
xlacata Dios catzi huanchi calacsacnit judios
porque xlacdn camacamaxquinit ixlimapaksin
la natataxtuni cristianos. 3 Pero para makapitzi
judios taktzonksud tu camalacnuninit Dios y yaj
tacanajla, jaé ni huamputun xlacata Dios na ama
aktzonksud makantaxti ti malacnunit. 4 Porque
Dios siempre makantaxti tu malacnd masqui ni
catacandjlalh cristianos; la hudnilh Dios rey David
nac Escrituras:

Dios, para ti ixliyahuan takskahuin huix siempre
tlan maluloka tancs mastaya taxokon.

5 Pero hui ti tlan lacpuhudn xlacata Dios
tlan masi ixtalakalhaman porque cristianos
pula tatlahud talakalhin. Entonces, ¢Dios
snun lanit porque tamaktayd cristianos
namasi ixtalakalhaman y todavia camaxokoni
acxni tatzacatnan? (Masqui makapitzi chu
talacpuhuan.) 6 iTQ! Dios quilhpaxtum

camaxokoni ti tatzacatndn, porque para ni
quilhpaxtum ixcamaxokgnilh ti tatzacatndn,
¢nicula nacatatlahua taxokon cristianos xala
caquilhtamacu?

7 Chund litum, para quintakskahuin mas
matayani tancs ixtalacapastacni Dios ixlacatincan
cristianos, entonces, ¢huanchi quiliyahuacan
ctlahuanit talakalhin? & Makapitzi ti quintasitzini
tahuén aquin cmasiydu catatlahualh cristianos tu
ni tlan xlacata Dios nacamatzankenani y chuna
natalakachixcuhui. Pero ti chuna taChihuinan
minini nataxokonan tu quintaliyahua.

Huak cristianos tatlahua talakalhin ixlacatin
Dios
9 Chi quilahuaniu, ¢puhuandtit huixin aquin ti
judios ni kalhiyau talakalhin la takalhi nama ti ni
judios? jAktzankanitantit! Porque aquin cmasinitau
xlacata huak cristianos camakatlaja ni tlan ixta-
lacapastacnican y tatlahua talakalhin, la judios y
na chuna ti ni judios. 10 Caksdntit la huan Dios nac
Escrituras:
Ni hui ti tancs lama ixlacatin Dios ni para chastum
cristiano.
11 Ni hui ti makachakxiputun ixtalacapastacni
Dios,
ni para ti lacputza lipahudn Dios ixlihuak ixnacu.
12 Huak taktzonksuanit Dios, chatunu tachipanit
laclixcajnit tijia.
Ni hui ti tancs latamaputun ni siquiera chatum.
13 Ixpixnicdn litamakxtaka la catalihualh
ixtacristianoscan,
istzimakatcan taliakskahuinan.

Nac ixquilhnicdn tanuma la xalicuadnit veneno
luhua,

14 huata taquilhtaxtu laclixcdjnit tachihuin y
taksanin.

15 Ixtujuncdn laktzapaka talidn tamakni ti
casitzini;

16 ana ni tatlahuén tasi ta ni tlan tatlahud y la
tamalaktzanké xamakapitzi.

17Ni talakapasa lactlan tijia la ixlilatamatcan,

18 ni para tajicuani Dios cacamaxokdnilh ix-
tatzacatnican.

19 Chi ccahuaniydn, aquin catziyau Dios
camaxquinitdn huixin judios ixtapdaksit xlacata
tancs nalatapayatit ni natlahuayatit talakalhin.
Pero huixin ni 14 pat taquilhtlaniyatit y acxtum
pat cataxokonanatit cristianos ti ni judios xala
caquilhtamacua. 20 Porque ni 14 ti scarancua
makantaxti ixley Moisés xlacata Dios nalimanu
tlan cristiano ti ni lin talakalhin; cha hua nama
ixlimapaksin Dios siempre quincamacatziniydn
xlacata aktzankaydu y tlahuaydu talakalhin.

Jesucristo caxapani ixtalakalhincdn cristianos

21 Como Dios catzi nila ti scarancua makantaxti
ixlimapaksin y chu tlan namalacatzuhui, xla
masinit tunu tijia la tlan calimanu cristianos
la ni catakalhilh talakalhin. Nac Escrituras
Moisés y profetas tahudn la Dios ixlaclhcanit ama
calimanu lactlan cristianos ama ti natacanajla
td malacnud. 22 Dios makantaxtilh td maldcnulh
y x1a calimacan la ni catakalhilh talakalhin ama
tl tacanajla Jesucristo xokdnalh ixlacatacan la
judios y ti ni judios ti talipahuan. 23 Porque

huak cristianos takalhi talakalhin ixlacatin
Dios y niti macchani litanu tlan cristianos
xlacata Dios nalakmaxti ni namaxokoni tu
tlahuanit. 24 Pero Dios cacxilhlacachinit
cristianos y catlahuani litldn calimanu lactlan
cristianos la ni catakalhilh talakalhin ti talipahuan
Jesucristo, ama ti calacatitayalh cristianos
y xokondanilh Dios ixtalakalhincan. 25 Dios
ixlilhcanit Cristo naxokonan ixlakapuxokocan
cristianos ti tatzacatnanit, pero huata tlan
tataxtuni ti tacanajla. Xahua chund Dios
masi ni caktzonksualh ti tatzacatnalh antes
namin Cristo, pero calikdlhilh ni camaxokonilh
ixtalakalhincan porque ixcatzi xlacata Cristo na
ixama calakmaxtd. 26 Chi jaé quilhtamacu Dios
na ni aktzonksuanit camaxokoni ti tatzacatnan
pero tlan catalaccaxla cristianos y na calimanu la
ni catakalhilh talakalhin ama ti talipahuamputun
Jesus.

27 Chi quilahuaniu, ¢ticu tlan lactlancan tala-
catlani ama tataxtuni ixlacatin Dios? ¢Ticu tlan
ama taxtuni para tzaksa makantaxti ixley Moisés?
iNitl! jHuata tlan taxtuni ti canajla ixlihuak ix-
nacu tu camalacnuni Dios cristianos! 28 Jaé
huamputin xlacata chatum cristiano huata tlan
namalacatzuhui Dios la tlan cristiano caj xla-
cata lipahudn tu malacnu y ni ixlacata staran-
cua makantaxtinit ixlimapaksin Dios pues ni 14 ti
scarancua namakantaxti.

29 Chuna litum, niti tipuhudn xlacata Dios huata
calakalhaman judios ti calacsacnit. {Tg! Dios
na calakalhaman cristianos ti ni judios. 30 Pues
huata hui chatum Dios ixlitilanca caquilhtamacu

ti tlan calakmaxtu judios ti talactlancan tacir-
cuncidarlanit para talipahudén Cristo, y na chuna
nama ti ni judios ti ni tacircuncidarlanit na tlan
tataxtuni para talipahuéan Cristo. 31 Pero hui
ti tlan lacpuhuan xlacata aquin cmasiyau yaj
tamaclacasquinimakantaxticanixley Moisés para
lipahuancadn la malacnu Dios calakmaxtu cris-
tianos. jTQ! Pues ti lipahudn Cristo mas tlan tancs
makantaxti ixley Moisés.

4

Abraham masi la canajlacdan tu malacnti Dios

1 Chi quilahuaniu, ¢tucu quincamasiniyan
ixlatdmat quilitalakapasnican Abraham?
2 Calacpuhuadntit, para Dios ixtilimacalh Abraham
tlan chixcl ti nicxni tldhualh talakalhin tlan
ixquinticalactlancanin pero chi ni 14 lactlancalh
ixlacatin Dios. 3 Porque nac Escrituras huan:
“Abraham lipdhualh tu malacnunilh Dios y hua
xlacata Dios limdakxtakli namalacatzuhui la tlan
chixcu ti yaj cakalhilh talakalhin.”

4Chi ccahuaniydn, ama ti tlahud lactlan tascujut
nacixlatamat, Dios ama maxqui ixtaxokon porque
minini napaxcatcatzini pero ni xlacata macchani
nalitaxtuni tu tlahuanit; >y ama ti ni tlahua
lhuhua lactlan tascujut pero lipahuan Cristo
xokondnilh Dios ixlacata, Dios naktzonksuani
ixtatzacatni y nalimakxtaka namalacatzuhui
porque limacdn la ni cakalhilh talakalhin.
6 Caksantit la rey David lichihuinan ixtapaxahudn
chatum chixcu ti ni tlahuanit lhuhua tlan tascujut

pero Dios limacan tlan cristiano la ni cakalhilh
talakalhin. 7Rey David tzoKli:

Catapaxdhualh ni catalipuhualh nama cristianos
ti camatzankenanicdn ixtatzacatnicdn y
caxapanican ixtalakalhincén.

8 iXlicana! Capaxdhualh nitu calipuhualh nama
cristiano ti Dios ni maxokoni ixtalakalhin.

9 Chi ccakalasquiniyan, ¢jaé tapaxahuan
nima maklhcatzilh rey David huata tlan
talipaxahua judios ti tacircuncidarlanit, o na tlan
talipaxahua ama judios ti ni tacircuncidarlanit?
Calacpuhuantit td cama cahuaniyan: Dios
limanulh Abraham tlan chixcu la ni cakalhilh
talakalhin porque candjlalh tda malacnunilh.
10 Pero quilahuaniu, ¢xnicu limdcalh Dios tlan
chixcu la ni catlahualh talakalhin, acxni candjlalh
t@ malacnunilh, o acxni circuncidarlalh?
Calacpuhudantit, Dios limacalh Abraham ni
lixcdjnit chixcu acxni lipadhualh ta malacnudnilh,
ini acxni circuncidarlalh! 11 Astdn acxni
ixlimanunitta tlan chixcid Dios limapdksilh
cacircuncidarlalh xlacata nalilakapascan Dios
ixlakalhamanit porque ni aklhuhuatnalh
lipdhualh td malacnunilh Dios. Hua jaé
xlacata Abraham na min litamakxtaka ixticucan
ti talipahuan td malacnu Dios masqui ni
tacircuncidarlanit y xla calimana lactlan
cristianos la ni catakdlhilh talakalhin. 12 Jaé
quitaxtu judios ti tacircuncidarlanit tlan talimanu
Abraham ixticucan ti camalacatzuquinit. Pero
Abraham na min litamakxtaka ixticucdn nama
cristianos ti tacanajla td malacnu Dios masqui ni



ROMANOS 4:13 XV ROMANOS 4:17

tacircuncidarlanit porque tamakslihueké la x1a
lipahualh Dios masqui ya itcircuncidarla.

Dios makantaxti tt malacnu

13 Dios pdaxquilh Abraham y malacnunilh
xlacata ixlitalakapasni ti natalipahuan Dios
la xld lipdhualh ixama tamaklhtinan tu
Dios ixcalaclhcaninit natalipaxahud ixcaman
caquilhtamacu. Pero calacpuhuantit, Dios
paxquilh Abraham y limakxtakli namalacatzuhui
ni ixlacata tlan makantaxtilh ixlimapaksin sino
que porque candjlalh la malacnunilh Dios tlan
nalakmaxtu. 14 Para Dios huata ama camaxqui
tu laclhcanit natalipaxahud ixcaman ama ti
talitanu lactlan cristianos porque tamakantaxti
ixley Moisés, entonces nitu limacudn la huan
lacasquin catalipdhualh cristianos ixlihuak
ixnacujcan, y ¢ticu tlan namacchani namaklhtinéan
tu malacnunit Dios? 15 Jaé huamputun ti tzaksa
makantaxti ixley Moisés xlacata nataxtuni mas
makstoka ixcastigo porque siempre tzacatnan.
jPara ni ixtahui ixley Moisés niti ixcatzilh acxni
aktzanka tlahua talakalhin!

16 Dios malacnunilh Abraham ixama camaxqui
ixtapaxahuancan ixlitalakapasni ti natalipahuén
y natamatlani cacalakalhdmalh Dios, y Dios
tlan calakmaxta ti tamakantaxtiputun ixley
Moisés na chuna la ti ni tamakantaxti para
talipahudn la candjlalh Abraham ti malacnunilh
Dios. Chund jaé Abraham min litamakxtaka
xXapuxcu quintatajcdan huak ti lipahuandu
Dios. 17 Porque nac Escrituras huan la Dios
huanilh: “Aquit climacandn ixtatajcdn lhuhua

cristianos.” Abraham tachihuinalh nama Dios
tl tlan camalacastacuani nin y camalakahuani
o malacnu tu lacasquin makantaxti ixlitilanca
caquilhtamacu.

Abraham siempre tacandjlalh tu malacnunilh
Dios

18 Masqui Abraham ni tancs ixcatzi Dios xlicana
ixama makantaxti td malacnunilh xla aktum
huililh ixtapuhudn candjlalh ixtachihuin xlacata
ixama litanu ixtatajcan lhuhua cristianos. Dios
ixuaninit: “Militalakapasnilicuanit ama litahuaca
caquilhtamaca.” 19 Abraham siempre candjlalh
xlacata Dios ixama makantaxti camalakachani
chatum skata masqui xla ixkalhiya aktum
ciento cata, ixtachat Sara na chuna snun chatta
ixuanit y yaj 14 ixtakalhi camdn. 20 Abraham
nicxni aklhuhuatnalh, mas cha aktum huililh
ixtapuhuan candjlalh xlacata Dios ixama
makantaxti tu malacnunilh. Paxcatcatzinilh
Dios tu malacnunilh 21 porque ixcanajlanit
xlacata Dios kalhi litlihueke makantaxti tu
malacnu. 22 Dios lakdtilh la Abraham candjlalh
tu malacnunilh y hud xlacata Dios limdakxtakli
namalacatzuhui y ni cakalhinilh tajicua.

23 Para Dios makapaxdhualh Abraham la
limdakxtakli malacatzuhuila tlan chixcu caj xlacata
candjlalh, 24 na quincalaclhcaninitdn aquin tlan
namalacatzuhuiydu la yaj cakalhiu talakalhin
para lipahuandu ama ti malacastacuanilh calinin
Quimpuchinacan Jesus. 25 Xla tamacamastalh
namaknican xlacata naxokonani Dios
quintalakalhincdn nima ixminini naxokgnanau,

y lacastacuanalh xlacata tlan nachanau ixlacatin
Dios la ni cakalhiu talakalhin.

S

Dios matlanilh caxokonalh Cristo quilacatacdn

1 Como Quimpuchinacdn Jesus xokondnilh
Dios quilacatacan chi yaj akatuyundu aman
xokonanau quintalakalhincdn ixlacatin Dios y
tlan ni jicuaniydu malacatzuhuiydu Dios. 2 Ti
lipahuandu Cristo Dios quincalakalhamandn
y quincamatzankenaniyan quintalakalhincan
porque Cristo quincalacatitayanitdn, y ni la ti
quincamachokoyan o quincamaktzonksuaniyan
tu lipahuanitdu, cha paxahuaydu porque
kalhimanau nachan amda quilhtamacu acxni
aquin naclatamaydu ixpulataman Dios. 3 Aquin
acxilhlacachandu ama lipaxau latdmat, pero
na lipaxahuaydu quintakxtakajnicdn juu
caquilhtamacu, porque quintakxtakajnican
quincalicxildn ni natatlajiydu nac quilatamatcan.
4 Y para ni tatlajiydu nac quilatamatcan
masiyau xlacata aktum huilinitdu quinta-
puhuancan matitumiyau quintalacapastacnican

nalakchandu ta malacnunit Dios. 5 Huak
ti lipahuandu td malacnunit Dios ni ama
lipuhuanau quincakskahuican, porque

Dios masinit la quincalakalhamanan vy
quincamalakachaninitdn Espiritu Santo xlacata
yaj tu nalipuhudn quinacujcan.

6 Acxni cristianos ixcamalaktzankema
ixtalakalhincdn y ni ixtacatzi la natataxtuni,
Cristo cacxilhlacachilh y nilh ixlakapuxokocan

nama lactzacatni cristianos. 7 Calacpuhudntit,
sticu ixlitamakxtakli nani ixlakapuxoko
chatum tlan cristiano? Masqui max hui
ti  ixlitamadakxtakli camaknica ixlakapuxoko
chatum ti xlicana tlan -catzi. 8 Pero Dios
quincamasiniydn la calakalhaman cristianos
porque limdakxtakli canilh ixkahuasa Jesucristo
xlacata naquincalakmaxtuyan aquin lactzacatni
cristianos.

9 Para Cristo litamadakxtakli = mastdjalh
ixkalhni xlacata naxokonani Dios quin-
talakalhincan, chi yaj 14 liakatuyundu Cristo
ama  quincakxtakmakanan xlacata  Dios
naquincamaxokeyan quintalakalhincéan. 10 Aquin
ixlimakasitzinitau Dios quintalakalhincdn,
ixlacasquin naxokonandu, pero matlanilh
caxokonanilh Cristo quilacatacan. Para
Cristo quincamatlanin ixlacatin Dios acxni
nilh, chi =xastacnan, mas kalhi litlihueke
naquincalakmaxtuyan. 11 Xahud ni huata
tlan yaj akatuyundu ni amdn xokonandu
quintalakalhincdn sino que tlan paxahuayau
porque Cristo quincalacatitayaydn xlacata
Dios naquincalakalhamanan la ixcamén ti ni
jicuaniydau malacatzuhuiyau.

Caj xlacata Addn cristianos talaktzanka y Jesus
calakmaxtu
12 Adan xlahudn chixci ti latdmalh
caquilhtamacu aktzankalh y tlahualh talakalhin,
hua xlacata linilh y ama cristianos ti talakahualh
astan yaj la talacatzalalh ni tatlahua talakalhin
y na tzuculh tanitilha. 13 Lata ama quilhtamacu



ROMANOS 5:14 Xix ROMANOS 5:18

huak cristianos tatzacatnalh tatlahualh talakalhin,
pero como Dios ni ixmastanit xatatzokni
ixlimapaksin ni 14 ti ixuan para tlan o ni tlan
ta tlahualh chatum cristiano. 14 Ixtalakalhincan
nama cristianos ni quitaxta la xla Adan ti
kaxmatmakalh ta limapaksilh Dios; xlacan
tatzacatnalh porque tamakslihuékelh Adan, y nila
ti taxtunilh nani y naxokonan lata tilatdmalh Adan
hasta acxni Moisés maklhtinalh ixlimapaksin
Dios. Tu tladhualh Adan tlan lilacahuanancan
xlacata ixtamaclacasquininamin tinacalakmaxtu
cristianos.

15 Ixtatzacatni chatum chixcd ni 1a
tamalacastucau tu  quincamaxquin  Dios
astan. Porque para ixtatzacatni Adan
tlan camalaktzankelh huak cristianos vy
tanilh, Dios mas calipthualh calakmaxtu
cristianos ti tatzacatnanit y quincamasiniyan
la quincalakalhamanan porque matlaninit
caxokonanilh quintalakalhincan chatum
chixcu, Jesucristo, xlacata lhuhua natataxtuni.
16 Ixtalakalhaman Dios ni 14 ti macchani porque
ixtalakalhin chatum chixcd camalaktzankelh
huak cristianos pero xla matlani limacan tlan
cristiano masqui tlahuanit lhuhua talakalhin
ama ti canajld tu malacnu. 17 Para ixtatzacatni
chatum chixcu tamakslihuékelh huak cristianos
y tanilh, chi na tlan tataxtuni huak cristianos
para talipahuan chatum chixcu Jesucristo, pues
Dios calakalhaman cristianos y matlani chuna
calimacan lactlan cristianos la ni catakalhilh
talakalhin. 18 Huak ti tamakslihuékelh tatlahualh
ixtalakalhin Adan ixminini nataxokonan

ixtalakalhincdn, pero na chund Jesucristo
macamastalh ixlistacni xlacata nacalakmaxtu
cristianos yaj nataxokondn ixtalakalhincan. 19Jaé
quitaxtu caj xlacata kaxmatmakalh chatum chixcu
tu limapaksilh Dios huak ti talakahualh astan yaj
14 talimdkxtakli ni tatlahua talakalhin. Chi na
chund caj xlacata chatum chixcu kaxmatnilh tu
limapdksilh Dios huak cristianos tlan tatalacatlani
ixlacatin Dios la ni catakalhilh talakalhin.

20 Acxni Dios madstalh ixlimapaksin cristianos
tacatzilh la lhuhua tatzacatni ixtatlahuanit
y masqui talimahudcalh tatlahua talakalhin
Dios siempre calakalhdmalh cacxilhlacachilh
la nacalakmaxti. 21 Ixtalakalhincdn cristianos
camalaktzankelh y tanilh, pero chi na chuna Dios
como calakalhaman cristianos tlan calakmaxtu
para talipahudn Quimpuchinacdn Jesucristo
xlacata nacamaxqui lipaxau ixlatamatcan nac
akapun.

6

Tilipahuan Cristo lakxtapali ixlatdmat

1 Entonces, chi, ¢niculd quililatamatcan aquin ti
lipahuandu Jesus? ¢Tlan tlahuaydu mas talakalhin
porque catziyau Dios quincalakalhamandn y
naquincamatzankenaniydn? 2iT¢! Aktzankanit ti
chund jaé lacpuhuan, porque ¢nicula natlahuayau
mas talakalhin para Dios quincalakmaxtun
ama ni tlan tijia nima ixquincamachipinitan
quintalakalhincan? 3 Calacpuhudntit, acxni
quincakmunucan malacatzuquiu sasti latamat
con Cristo. Na chund la Cristo nilh xlacata
naxokonan ixlihuak quintalakalhincdn, 4 aquin

acxnitakmunuulimalacastucdu makniyau ni tlan
quinkasatcan xlacata tlan namalacatzuquiyau
lipaxdu quilatamatcan na chuna la Cristo
malacatzuquilh sasti lipaxdu ixlatamat acxni Dios
malacastacudnilh calinin.

> Para Cristo quincalimanuyan la cataniu nac
culus la xla nilh, na quincalimanuydn lacas-
tacuanau la x1a lacastacudnalh calinin. ¢ Nama
lixcajnit quinkasatcan nima quincamatlahuiyan
talakalhin, Cristo lactldhualh nac culus acxni
nilh  xlacata yaj naquincamakatlajayan
quincamatlahuiyan talakalhin. Aquin ti
lipahuandu Jesus vyaj 1a liscujau ama ti
ixquincamatlahuiydn talakalhin la chatum
ixtasacua. 7 Ama ti taxtunit ixmacdn ti ixmatlahui
talakalhin yaj 14 makatlajapard, 8 y para aquin
canajlayau xlacata Cristo lactlahualh ni tlan
quinkasatcan ti ixquincamatlahuiyan talakalhin
acxni nilh nac culus, na tlan canajlaydu xlacata
lipaxdu aman talatamaydu ixpaxtun. 9 Porque
catziydu xlacata Cristo nilh y lacastacudnalh
calinin y yacxni ama nipard. jlxpuchina calinin
yaj kalhilitlihueke namaknipard! 19 Porque Cristo
litamakxtakli nilh xlacata caj maktum nalactlahua
ixlitlihueke nama ti camalaktzanké camatlahui
talakalhin cristianos y Dios malacastacudnilh
xlacata xastacnan natamapaksinan. 11 Na
chund huixin ti lipahuanatit Jesus camasitit
xlicana lactlahuanitantit ni tlan minkasatcan
ti ixcamatlahuiyan talakalhin y calatapatit la
lacsasti cristianos ti tamacuani Dios na chuna la
Quimpuchinacan Jesus.

Dios camaktaya cristianos yaj catatldhualh
talakalhin

12 Huixin tilipahuandtit Jesus yaj calimakxtaktit
limahuacayatit litlahuayatit talakalhin
mimacnican, ni calacputzatit maxquiyatit tu
ni makatzanka. 13 Ni calimanutit mimacnican
la ta tlan litlahuacan talakalhin. iTO!
Huixin camaxquitit Dios mimacnican xlacata
namaclacasquin nalitlahua tu tlan. Calitanutit
la cristianos ti ixtaninit pero talacastacuanalh
tamalacatzuqui sasti latamat.

14 Huixin ti lipahuanatit Jesus yaj
camakaklhayan para camatlahuiyan talakalhin
lixcajnit minkasatcan porque yaj lacputzayatit
makantaxtiyatit ixley Moisés xlacata
micstucan nataxtuniyatit pues catziyatit Dios
calakalhamanan y huilinitantit milatamatcan nac
ixmacan xlacata hua nacamatayaniyan.

15 Pero hui ti tlan lacpuhuan: “Como
ixley Moisés ni 1la ti makantaxti xlacata
nataxtuni, chi tlan tlahuaydu talakalhin
porque Dios quincalakalhamandn y
naquincamatzankenaniyan.” 16 iT¢! Aktzankanit
ti jaé chund lacpuhuan, porque chatunu
cristianos tlan talacsaca ti tamacuaniputun,
y ama ti namacuani ama Kkaxmatni tu
nalimapaksi catldhualh. Ti kaxmatni ama ti
quincamatlahuiyan talakalhin ama laktzanka,
y ti kaxmatni td limapaksi Dios lipaxau ama
latama. 17 Aquit cpaxcatcatzini Dios porque antes
nalipahuanatit Jesus huixin ixtahuacanitantit
ixmacan ti matlahuindn talakalhin, pero
chi makantaxtiyatit ixlihuak minacujcan tu

calimapaksiydn ama ti calakmaxtunitan. 18 Para
calakmaxtucanitantit ixmacan ti ixcakalhiyan
la tachin ixcamatlahuiyan talakalhin, chi
tlan liscujatit amd ti camaktayayan tancs
nalatapayatit.

19 Aquit ccalitachihuindn chatum tachin
ti mascujucan xlacata namakachakxiyatit
tu ccahuaniputunan. Para xapulh huixin
maclacasquintit mimacnican nalitzacatnanatit
y nalitlahuaydtit t0 ni tlan, chi na chuna,
camaclacasquintit mimacnican litlahuayatit tu
tlan y tancs latapayatit ixlacatin Dios.

20 Acxni huixin ixyandntit ixmacdn ti
ixcamatlahuiydn talakalhin ni ixlipuhuanatit
tancs nalatapayatit. 21 Pero, ¢tucu calimacuanin
nama tu ni tlan ixtlahuayatit? Chi hasta
maxananatit porque catziyatit xlacata cata tzina
ixlaktzankanitdntit y yaj ixtitaxtunitit. 22 Pero chi
taxtuninitantit ixmacan ti ixcakalhiyan la tachin
ixcamatlahuiyan talakalhin y huilanéantit nac
ixmacan Dios. Jaé snun camacuaninitan porque
como yaj camakatuyiydn mintalakalhincan
chi tlan liscujatit Dios ixlihuak minacujcan
xlacata nacamaxquiyan mimputahuilhcan
nac akapun. 23 Namd lixcdjnit quinkasatcan
ti quincamatlahuiyan  talakalhin  huata
quincamalaktzankeyan, pero ixtalakalhaman
Dios quincamalacnuniyan lipaxau latamat nac
akapun para lipahuandu Quimpuchinacan
Jesucristo.

7

I Quilitacamdn judios tilakapasatit ixley Moisés,

huixin catziyatit xlacata td limapaksinan ixley
Moisés minini namakantaxti chatum cristiano ti
lama, pero ti ninittd yaj lakchdn tu limapaksinan.
2 Camdan catamalacastucniyan aktum putdhuilh:
Ixley Moisés huan xlacata chatum puscat ti
makaxtoka minini nakaxmatni ixtakolt mientras
lama, pero para ni ixtakolu, 3 libre tamakxtaka
y tlan tamakaxtoka para x1a lacasquin. Para jaé
puscat ixtdalh tunu chixcu lata lama ixtakoly,
tlahua tatzacatni, pero como taan tunu chixcu
acxni ninitta ixtakold ni 1a ti lihuani tlahualh
tatzacatni.

4 Na chund litacaman ti lipahuandtit Jesus,
huixin yaj liakatuyunatit pat laktzankayatit
para ni makantaxtiyatit ixley Moisés porque
chi kalhiyatit tunu Mimpuchinacan Jesucristo ti
xokgnalh milacatacan y lacastacuanalh calinin
xlacata nalakxtapali milatamatcan y tlan
namacuamyatlt Dios. 5 Xapulh acxni ixyanaucu
nac ixmacan amd ti ixquincamatlahuiyan
talakalhin, ixui ixlimapaksin Dios la nalatamayau
pero siempre kaxmatmakandu y huata ixamdn
laktzankaydu. 6 Ixley Moisés ixquincalikalhiydn
la tachin, pero aquin yaj liakatuyundu ni aman
taxtuniydu para ni makantaxtiydu porque chi
quincamaktayayan Espiritu Santo namacuaniyau
Dios ixlihuak quinacujcan.

7 Pero hui ti tlan lacpuhuan: “Entonces,
¢Dios  mastalh  ixlimapaksin Moisés  xla-
cata nalitlahuayau talakalhin?” iTO!
Ni chund quitaxtu, pero ixley Moisés
quincamacxcatziniyan acxni aktzankayau
tlahuayau talakalhin. Porque, ¢nicu xacticatzilh

xlacata Dios lihudn cactaraslakli tunu cristiano
para ixley Moisés ni ixud: “Ni cataraslakti
mintacristiano”? 8 Hud jaé xlacata nama lixcajnit
quinkasat ti quimatlahui talakalhin tzuaculh
quimalacpuhuani cactldhualh ta clacasquin;
pero acxni clikalhtahuakalh ixley Moises ccatzilh
xlacata lhuhua tu xactlahuama lihuan Dios y
xackalhi talakalhin. 9 Chalh quilhtamacu nac
quilatdmat ni xaccatzi para xaclaktzankama
ixlacata ni xacmakantaxti ixley Moisés, y
acxni ctzdksalh clatama la lacasquin Dios
lixcajnit quinkasat ti ixquimatlahui talakalhin
ni quilimdakxtakli, jixlacasquin cactakdkelh!

10 Jaé quitaxta ixley Moisés nima
ixmastanit Dios naclilakmaxtu quilistacni nita
quilimacudnilh porque huata quimacxcatzinilh la
xacama xokondn. 11 Namd lixcdjnit quinkasat
ti quimatlahui talakalhin ni quilimakxtakli
cacmakantaxtilh ixley Moisés porque ccatzi
tlan quimakatlaja y mas quiaktlakahudcalh
nactzacatnan xlacata naclaktzanka. 12 Pero
jaé ni huamputin xlacata ixley Moisés ni
tlan. jT4! Ixlimapaksin Dios tancs huan tu
quilitlahuatcan, macchani talacapastacni y huan
la quililatamatcan.

13 Entonces para tlan ixlimapaksin Dios,
¢huanchi aquit quimalaktzankelh nacxokonan?
iTQ! Aquit quimalaktzdnkelh nama lixcajnit
quinkasat nima ckalhi nac quintalacapastacni
porque hud quimalacpuhuanilh cacakapulalh
lactlan ixlimapaksin Dios, y chund clacahuénalh
xlacata ixlimapaksin Dios malacapu ti tzacatnan.

Mas ni tuhua tlahuacdan talakalhin que
tlahuacan tu tlan

14 Ixlimapaksin Dios quincahuaniyan la
tancs quililatamatcdn pero lixcdjnit quinkdsat
quimakatlaja quimatlahui talakalhin. 15 Aquit ni
cmakachakxi tu clanima porque ctlahuaputun
tu tlan, pero ni la cmakantaxti, y ta cxcajni ni
xactldhualh hud mas ni tuhua cmakantaxti. 16 Para
aquit ccatzi ctlahuama tu ni tlan porque lihuan
Dios jaé huamputun xlacata ixley Moisés minini
makantaxtican la lacasquin Dios. 17 Pero acxni
ctzacatndn minachd la ti caquiaktlakahudcalh y
hua nama lixcadjnit quinkasat nima ckalhi nac
quintalacapastacni  quimatlahui talakalhin.
18 Aquit ccatzi xlacata lixcdjnit quinkdsat nima
ckalhi nac quintalacapastacni lata ctilakdhualh ni
14 quimakxtaka porque ctzaksa ctlahua tu tlan
pero ni 1a cmakantaxti, 19y t ni tlan clacpuhudn
ni xactldhualh hud tlan cmmakantaxti. 20 Entonces
para ctlahua tu ni ctlahuaputiun quitaxtu la
yaj aquit cactzacatnalh, ti quimatzacatni hua
ama lixcajnit quinkasat nima tanuma nac
quintalacapastacni.

21 Chuna jaé clama, acxni ctlahuaputun tu tlan
siempre minachd la ti quimachdkolh y ctlahua
tu ni tlan. 22 Aquit xlihuak quinacu clacasquin
xacmakantaxtilh huak ixlimapaksin Dios 23 pero
namalixcajnit quinkasat nima ckalhinac quintala-
capastacni ni quilimakxtaka. jSiempre quimakat-
laja quimatlahui talakalhin, quilikalhila ixtachin!

24 iKoxitd aquit, claktzankanit! Porque
iticu ama maxtd namd lixcdjnit quinkasat
nima tanuma nac quimacni y quimatlahui

talakalhin xlacata naclaktzanka? 25 Pero aquit
yaj tu cliakatuyun, huata cpaxcatcatzini Dios
ixtalakalhaman porque Cristo quimatayani. Chi
cmakachakxi xlacata lactlan quintalacapastacni
kaxmatputun ta limapaksinan Dios pero lixcajnit
quinkasat lacputza quimatlahui talakalhin
xlacata naquilikalhi la ixtachin.

8

Espiritu Santo camaktaya ni nataktzanka ti
talipahuan Jesus
1 Ama ti talipahudn Jesus yaj taliakatuyun ama
taxokonan ixtalakalhincan porque Ixespiritu Dios
cakskalhlin tancs natalatamd. 2 Aquit chi tlan
tancs clatamd porque quimaktaya Ixespiritu Dios
nima camaxqui huak ti lipahuau Cristo. Xla
quilakmaxtunit ixmacan nama lixcajnit quinkasat
ti quiaktlakahuaca nactzacatnan xlacata naclak-

tzankd, , ,
3 Dios mastalh ixlimapaksin xlacata chund

nataxtuniyau, pero como ni l& ti makantaxti
huak ixlimapaksin porque lixcdjnit quinkasatcan
quincaktlakahuacayan natzacatnandu, Dios
quincacxilhlacachin la naquincalilakmaxtuyan
tunu tijia, malakachalh Ixkahuasa xlacata
namaklhcatzi huanchi camakatlajd cristianos
tatlahua talakalhin. Chuna jaé Dios
limacalh Cristo la catldhualh talakalhin
xlacata tlan namaxokoni quintalakalhincan
nima tlahuanitau. 4 Para Dios matlanilh
Cristo catanulh quilakapuxokocan, chi tlan
makantaxtiyau ixlimapaksin Dios porque Cristo
lactldhualh ixlitlihueke ni tlan quinkasatcan y

quincamaxquinitan Espiritu Santo xlacata tancs
nalatamayau.

> Ama ti ni talipahuanit Cristo ni talakmakanit
ni tlan ixkasatcan nima camatlahui talakalhin,
huata talacputza la natapaxahud caquilhtamacu;
pero ti  talipahuan  Cristo  talacputza
cacamaktayalh Espiritu Santo tancs natalatama
ixlacatin Dios. 6 Namda ti talipuhudn huata
tatlahua tu lakati ixmacnican ama talaktzanka,
pero ti talipuhudn la talimakapaxahuda Dios
ixlatamatcan lipaxau y calitlan ama talatama.
7 Nama lixcdjnit quinkasatcdn lacasquin
cataralacataquiu Dios xlacata ni nataxtuniyau
hua ni quincalimakxtakdn catlahudu tu
limapaksinan Dios, y masqui tzaksayau siempre
hui ta limakatzankaydu. 8 Koxitanin nama
ti talimakxtaka cacamakatlajalh camatlahui
talakalhin ni tlan ixkasatcan, nicxni ama
talimakapaxahud Dios ixlatamatcan.

9 Huixin ti lipahuandtit Jesis ni tlan
minkasatcan yaj calikalhiyan la ixtachin porque
Espiritu Santo cakskalhlindn.  Para ixlihuak
minacujcan lipahuanitantit Jesus calakminitan
Ixespiritu Dios, pero ama cristianos ti ni
calakminit Ixespiritu Dios ni 14 talitanu ixkahuasa
Dios. 10 Masqui Cristo lama nac minacujcan
na pat niyatit la catihua cristiano porque
lata tilakahudu quincapasan talakalhin; pero
ni cakatuyuntit porque milistacnicAn ama
latama canicxnihud nac ixpaxtun Dios pues
xla calimanunitan la lactldn cristianos xlacata
tlan namalacatzuhuiyatit la ixcaman. 11 Para
xlicana lama Ixespiritu Dios nac minacujcan

nitu calipuhudntit porque para Dios tlan
malacastacudnilh Cristo nac calinin na tlan
nacamalacastacuaniyan huixin nac calinin
porque Espiritu Santo ni ama cakxtakmakanan.

Dios calimacdn ixcamdan ti talipahuan Jesus

12 Litacaman, aquin ti lipahuandu Jesus
yaj la limakxtakdu naquincamakatlajaydn
quincamatlahuiyan talakalhin nama lixcdjnit
quinkasatcan. 13 Porque ti huata makantaxti
tu limapaksi lixcajnit ixkdsat ama laktzanka.
Pero ti limakxtaka ixlitlihueke Espiritu Santo
calactldhualh ni tlan ixkasat lipaxau ama
latama. 14 Pues huak ti caldkmilh Espiritu Santo
nacatalatama acxni talipdhualh Jesus, Dios
calimacan la ixcaman.

15 Huixin yaj akatuyundtit jicuanatit
pat litanuparayatit ixtachin nama ti
camatlahuiyan talakalhin porque Espiritu
Santo camatancsaniydn mintalacapastacnican
Dios calimanunitan ixcamdn y camaxquiyan
licamama lipaxau nahuaniyatit Dios:
“Tata, huix xlicana Quinticucan ti
quincapaxquiyan.” 16 Huata Espiritu Santo tlan
quincamacxcatziniyan y quincamalulokniyan
acxni Dios quincalimanuyan xlicana aquin
ixcaman. 17Y para Dios quincalimanuydn
ixcamdn xla ama quincamaxquiyan tu
malacnunit ama camaxqui natalipaxahua
ixcaman la paxahuamaja Cristo. Para aquin
akxtakajnandu la akxtakdjnalh Cristo nitu
caliakatuyuu porque na aman paxahuayau la
xla paxahuama nac akapun.

Espiritu Santo quincamaktayaydn namak-
squindu Dios tu quincamininiydn

18 Huixin ni catatlancanitit acxni
Dios limakxtaka cakxtakajnantit porque
mintakxtakajnican la nitu pat aktzonksuayatit
acxni Dios nacamaxquiyan mintapaxahuancan
nima calikalhiman nac akapun. 19 Lata tu
tahuilana tastacnan y ni tastacnan ixlitilanca
caquilhtamacu talilakaputza cristianos,
y takalhimana amda quilhtamaca acxni
natacxila la Dios nacamaxqui ixtapaxahuancan
ixcamdn. 20 Lactzu y laclanca tu tlahuanit Dios
caquilhtamacu tamakantaxti la calimacaminit
Dios y masqui ni takalhi talacapastacni
talacputzd la ni nataktzankd 21 xlacata Dios
nacacxilhlacachan y nacamakenuni tu ni tlan
takalhi. Talacasquin nalakd ixtalakaputzitcan
pues xlacdn na ama tapaxahua acxni Dios
nacamalacastacuani iXcamdn nac calinin.
22 Milicatzitcan xlacata quitzistancanin,
quihui, stacu y lata tu anan ixlitilanca
caquilhtamacu takxtakajnamana la aquin, pero
tatala ixtakxtakajnicdn la chatum puscat tala
ixtakxtakajni acxni ama lakahudn itskata porque
catzi ama paxahud astdn. 23 Pero ni huata tu
hui ixlitilanca caquilhtamacu takxtakajnamana,
aquin na chund akxtakajnamandu; pero Dios
quincamalakachaninitan Espiritu Santo xlacata
naquincamapuliniydn actzu quintapaxahuancan
nima aman maklhtinandu astan. Huak aquin
lipuhuandu nachan ama quilhtamacu acxni
nalakxtapalicdn jaé lixcajnit quimacnican pues
Dios chu camalacnuninit ti xlicana calimanu

ixcamdn. 24 Aquin ti taxtuniputundu canajlayau
tu malacnu Dios xlacata ama quincamaxquiyan
lipaxdu latamat alacatunu. Pero ama ti
maklhtinanittd ta  ixmalacnunicanit yaj
tamaclacasquini nacxilhlacachdn namaxquican
tu ixmalacnunicanit. Chuna litum ti acxilhnitta
tu ama maxquican yaj maclacasquin nalipuhuan
ti ama maklhtindn. 25 Pero como aquin ya
lakchandu ama lipaxdu latdmat aktum huiliyau
quintapuhuancan talaydu quintakxtakajnican
porque acxilhlacachandu tunu lipaxdu latamat.

26 Chuna litum Espiritu Santo
quincamacamajan natalaydu quintakxtakajnican
chali chali porque aquin ni catziydu Ila
namaksquindu Dios tu quincamininiydn.
Pero Espiritu Santo quincalikalhpaniydn hasta
quincalaktasayan ixlacatin Dios, 27 y como Dios
lakapasa ixnacujcan huak cristianos makachakxi
tu maksquima Espiritu Santo quilacatacan pues
x1a maksquin Dios tu laclhcanit quincamininiydn
aquin ti lipahuandu Jesus.

Ni la ti quincamaklhtiyan ixtalakalhaman Dios
28 Milicatzitcdn xlacata Dios laclhcanit ti
lacasquin natalipahudn y natapaxcatcatzini
tu tlahua ixlacatacan, y para matlaniyau
lata tu akspulayau chali chali tzankaxni
nacatziydu xlacata huak quincamacuanin
tu quincalicxilhcdan. 29 Dios lata titldhualh
caquilhtamacu caldcsacli ti natalipahuan vy
calaclhcanit natatzaksa tamakslihueké ixlatamat
Ixkahuasa xlacata namin litamakxtaka la
xXapuxcuixcaman. 30 Amd cristianos ti Dios makdn

ixcalacsacnit calaclhcanilh natalipahuadn, vy
nama ti calaclhcanilh natalipahuan calimdakxtakli
natamalacatzuhui la ni catakalhilh talakalhin,
y ti Dios limacdn la ni cakdlhilh talakalhin ama
maxqui ixtapaxahudn nima malacnunit.

31 Hud ccalihuaniydn, ¢huanchi natat-
lajiyau? Para Dios quincalacsacnitan
xlacata  naquincakskalhlindn, sticu  tlan
naquincamakaklhayan? 32 Para Dios ni lakcatzalh
Ixkahuasa y macamadastalh namaknican xlacata
naxokonadn quilacatacan, ¢nicu lipuhuanatit ni
naquincamaxquiyan lata td maxquilh Ixkahuasa,
aquin ti lipahuanau Jesus?

33 Chi calacpuhudntit, ¢ticu tlan caliyahud
talakalhin namd ti Dios calacsacnit para
pihua Dios calimacanit lactldn cristianos
la ni catakalhilh talakalhin? iNi 1a ti
caliyahud talakalhin! 34 Chuna litum, ¢ticu
naquincamalacapuyan aquin ti lipahuandu Jesus?
Si pihuad Jesus nilh y lacastacudnalh quilacatacdn,
hasta alh nac akapun xlacata natahuild ixpaxtun
Dios y tlan naquincalacatitayaydn acxni tu
maclacasquindu. 35 Hud ccalihuaniyan: ¢Ticu tlan
naquincamachokoydn yaj nalipahuanau Cristo?
(A poco aman lakmakanau ixtalakalhaman
Cristo para akxtakajnandu, para paxtokau
tu ni tlan, o para ni quincacxilhputuncanan,
o para ni kalhiydu td huaydu, o para nitu
quilhakatcan, o quincamakaklhacanan, o
quincamakniputuncanan? jTg! Jaé ni huamputun
Dios yaj quincalakalhamandn. 36 Porque nac
Escrituras huan:

Caj milacata xanimata quilhtamaca tlan
cmakatzankayau quilistacnicdn,

pues quincatlahuacanan la borregos acxni
calincan ixcapumaknican.

37 Pero masqui lhuhua tu ixpaxtokui siempre

tayanimandu nahudn porque amda ti nilh

y  lacastacudnalh quilacatacan siempre

naquincalakmaxtuyan.

38 Aquit tancs ccanajld xlacata ni 1la ti
quincamachokoydn, 0 quincamaklhtiyan
ixtalakalhaman Dios, ni para ixpuchina calinin,
ni para quilistacnican, ni para angeles, ni para
ixlitlihuekecdn o ixlilancacdn tu tahuilana nac
akapun, ni para tu paxtokau chi, ni para td aman
paxtokdu astan, 39 ni para td hui talhmdn, ni
para tu hui tutzu, ni para tu laclanca o lactzu tu
catlahuanit Dios ixlitilanca caquilhtamacu. Ni
14 ti quincamaklhtiyan ixtapaxquin Dios nima
quincamasininitdn Quimpuchinacan Jesucristo.

9

Pablo lakaputza porque ni huak judios tacanajla

1 Aquit tancs cchihuinama porque clipahuan
Cristo, ni cakskahuinama, y Espiritu Santo
maluloka xlacata xlicana tu ccahuaniyan. 2 Aquit
snun clakaputzd y quinacu snun lipuhuan tu
paxtokatit; 3 hasta xacmatlanilh caclaktzankalh
calinin para chuna tlan ixtaxtunitit huixin
quilitacaman judios xalac Israel.

4 Dios calimanunitdn ixcaman ti nata-
lakachixcuhui, y lata makasa cakskalhlinitan
nitl nacatzankaniydn xlacata nacatziyatit la

calakalhamanadn; camaxquin ixlimapaksin
la lacasquin nalatapayatit chali chali, 1la
nalakachixcuhuiyatit nac pusiculan y lhuhua
t@ mas camalacnunin ama camaxquiyan.
5> Huixin camalacatzuquinitdn xalakmakan
quilitalakapasnicdn ti catziyau talipahuanit
Dios, y Jesus lakahualh nac quimpulatamancan,
ixnaticin judios ixtahuanit; pero xla, tlan
litanu Dios ti tlahuanit lata td andn y minini
nalakachixcuhuican canicxnihua.

Dios calacsaca cristianos antes natalakahudn

6 Dios makantaxtinit huak lata tu
camalacnunilh  Israelitas, pero ni huak
talitanu ixcaman Dios, porque Dios calimacan
ixcaman ti calacsacnit huata ti tacanajla.
7 Chuna litum, Dios ni calimacan xlicana
ixcaman huak ixlitalakapasni Abraham pues
Dios hudnilh: “Huata ixlitalakapasni Isaac
cama calimand quincaman.” Y Abraham
ixkalhi achatum ixkahuasa. 8 Chuna jaé tlan
lilacahuanandau xlacata Dios ni calimanu
ixcaman huak ixlitalakapasnican ixlakkahuasan
Abraham. iDios calimanu ixcamdn ama ti
tacanajld ta malacnunilh Abraham! 9 Porque
Dios malacnunilh Abraham: “Acxni nachdan
quilhtamacu mintachat Sara ama malakahuani
chatum minkahuasa ti cama lakalhaman.”

10 Chi cama camalacapastacayan tunu latamat
xlacata nalilacahuananadtit la Dios calacsaca ti
ama calimanu ixcaman. Isaac chatum ixkahuasa
Abraham tatamakaxtokli Rebeca, 11 y antes
nacatzi ixama talakahuan lilistu itskatdn, lata
ni para ixtacatzi tu tlan o tu ni tlan, Dios

ixlaclhcanitta la ixlacasquin natalatama ama
lakkahuasan. 12 Hud lihudnilh Rebeca: “Xapuxcu
minkahuasa ama liscuja ixtajo.” 13 Aquit ni chuta
cchihuinama pues nac Escrituras huan: “Mas
clakalhamalh Jacob xatajd, y ni cpaxquilh Esau
xXapuxcu.”

14 Entonces, ¢Dios snun lanit porque ni acxtum
calakalhaman ixcaman? jT4! Dios ni aktzankanit.
15 Porque caksantit la hudnilh Moisés maktum:
“Aquit clakalhamdan ti clacasquin, y cpaxqui
ti cpaxquiputin.” 16 Calacpuhudntit, Dios
lakalhaman ti x1a lacasquin y para tu maxqui
chatum cristiano, ni xlacata tlan o ni tlan catzi, o
porque nacchani tlahuanit tu limakapaxahuanit.
17;16! Pues nac Escrituras huan la Dios hudnilh
ama rey xalac Egipto: “Aquit climakxtaknit rey
nahuana xlacata nacmasiniyan quilitlihueke
niti macchani, y chuna tlan naquilakapascan y
naquilipahuancdn canihua pulataman.” 18 Jaé
tu quitaxtulh tlan lilacahuanandu xlacata Dios
lakalhaman ti x14 lacasquin y na tlan tlahud snun
calalh chatum cristiano para chu lacasquin.

Ni la ti lakxtapali tu laclhcanit Dios

19 Pero hui ti tlan lacpuhudn: “Para Dios
huak laclhcanit tu aman tlahuaydu, ¢huanchi sitzi
acxni ni takaxmata cristianos tu limapaksinan?
Porque, ¢ticu tlan kaxmatmakan tu laclhcanit
Dios?” 20 jKoxitd namd chixcu ti chund jaé
lacpuhuan! Porque, ¢ticu makachakxi huak ixta-
lacapastacni Dios xlacata nalihuani tu tlahuanit?
Calacpuhuantit, ¢a poco aktum tldmanc tlan huani
ixpuchina: “;Huanchi actzu quintlahua, o huanchi

lanca quintlahua?” 21 Huixin catziyatit xlacata
chatum lhtamand tlan maclacasquin ixlilhtamat
la lacasquin; tlan tlahud aktum lan tldmanc nima
napukotndn, y na tlan tlahua aktum lakpaxka
nima nacapumakoti ixpaxni.

22 Chund jaé tlan lilacahuanandu la Dios
calikalhi ni sok camaxokoni nama ti tatzacatnan,
pero Dios na tlan masi ixlitlihueke lata sitzi acxni
lacasquin. 23 Aquin ti quincalacsacnitdn masiyau
ixlilanca Dios porque malulokau la calakalhaman
ama ti calaclhcanilh natalipahuén lata titldhualh
caquilhtamacu, 241a judios y na chuna ti ni judios.
25 Porque nac Escrituras profeta Oseas tzokli tu
huanilh Dios:

Lhuhua tiniixtalitanu quincaman na ccalacsacnit
xlacata naccalimanu quincaman,

y ama ti ni ixtamaklhcatzinit quintapaxquin na
ama tacatzila ccalakalhaman.

26 Xahua ana ni aquit xaccahuaninit amad ti ni
judios: “Huixin ni quincaman”,

ixama chan quilhtamacu acxni piana aquit xas-
tacnan Dios cama calimanu quincaman.

27 Chi caksantit la hud profeta Isaias acxni

calichihuinalh judios: “Masqui lhuhua millones

ixtalitanulh ixlitalakapasnican judios ni huak

ama tataxtuni; 28 porque Dios ama makantaxti

tu malacnunit natlahua caquilhtamacu, y acxni

nacatatlahud taxokdn ni para ama tacatzila chalit

ama tataxtuni.,” 29 Alacatunu Isaias tzokli: “Para

Dios ni ixquinticalakalhamdan y ni ixticaldcsacli

ti naquincamalhuhuiyan, aquin ixtilaktzankdu

la calactlahualh ama lactzacatni cristianos xalac

Sodoma y Gomorra.”

Judios tlan tataxtuni para talipahudn Jesus

30 Pero calacpuhudntit, ¢tucu quincamasiniyan
jaé takalhchihuin? Pues quincamasiniyan xlacata
nama ti ni judios ti nicxni talacputzalh la tlan
natamalacatzuhui Dios, chi tlan tamalacatzuhui
para talipahudn tu malacnu Dios la x1a calimanu
la ni catakdlhjlh talakalhin. 31 Pero nama judios
ti tatzaksanit tamakantaxti ixley Moisés xlacata
natataxtuni ni 14 tataxtuninit porque ni 1a huak
tamakantaxtinit ti limapaksindn Dios. 32 Xlacdn
tatzaksa tatlahua tu tlan xlacata natataxtuni pero
ni tamatlani tacanajla xlacata Dios tlan calimanu
la ni catakalhilh talakalhin para talipahudan
ixlihuak ixnacujcan tu malacnu. Xlacan takapula
ama ti Dios 33 chuné lichihuinalh:

Cama camalakachani ti nacalakmaxtu, pero
lhuhua ama taliakchakxa jaé chihuix y
lhuhua ama camalhtuju.

Pero amad ti nalipahuan ama paxahud ni ama
lilakaputza huanchi lipahualh.

10

1 Litacaman ti ccalakalhamandn, quinacu
snun lipuhuan y ccalikalhtahuaka ixlacatin
Dios huak quintapakanat judios cataxtunilh.
2 Aquit ccatzi xlacata judios scarancua tatzaksa
tamakantaxti tu limapaksinan Dios pero ni tancs
tamakachakxninit la xlicana lacasquin Dios
catalipdhualh. 3 Xlacan ixacstucdn talacsacxtu
la tapuhuan Dios nacalimanu lactlan cristianos
xlacata tlan natamalacatzuhui, y ni tamakachakxi
lalaclhcanit Dios ama calakmaxtu cristianos para
talipahudn Cristo. 4 Porque huata Cristo tlan

camaxqui cristianos ta taputzd acxni tatzaksa
tamakantaxti ixley Moisés y tlan caxapani
ixtalakalhincan ti talipahuan xlacata Dios tlan
nacalimakxtaka tamalacatzuhui la lactlan
cristianos.

Jests calakmaxtu judiosy ti ni judios

5 Amad cristianos ti tatzaksa tamakantaxti
huak ixley Moisés max Dios tlan ixcalimakxtakli
natamalacatzuhui la lactlan cristianos porque
Moisés tzokli: “Ama ti makantaxti huak tu
limapaksinan Dios y ni ixtldhualh talakalhin
tlan ixlakmdxtulh ixlistacni.” 6 Pero ti
tamatlani tacanajld la malacnu Dios caxapani
ixtalakalhincan cristianos chuné tatzoknit:
“Ni tamaclacasquini natacxtuya nac akapun
xlacata Cristo namindn lakmaxtuyan, jhuata
cacanajla! 7 Chund litum ni tamaclacasquini
napina calinin xlacata Cristo nalatamapara
xastacnan.” 8 Ti xlicana tataxtuniputun tlan
makachakxi ti ccahuaniman xlacata ixtachihuin
Dios lacatzu kalhiydtit na chuna la catziyatit
ni hui minquilhnicdn y minacujcdn.  Aquin
cmakahuaniydu hud namd tachihuin nima
malacnunit Dios: 9 para minquilhni limaluloka
Cristo Mimpuchind y canajlaya ixlihuak minacu
Dios malacastacudnilh calinin huix pat taxtuniya.
10 Porque chatum cristiano ti lipahuén Jesus nac
ixnacu, Dios limacan la ni cakdalhilh talakalhin,
pero ixquilhni limaluloka Ixpuchind Jesucristo
xlacata nataxtuni.

11 Nac Escrituras huan: “Ti lipahudn Cristo
ama paxahud y nicxni ama lipuhuan huanchi
lipdhualh.” 12 X14 acxtum calicxila cristianos, la

judios y ti ni judios takalhi chatum Ixpuchinacan
y x1a acxtum calakalhaman ti talipahudn. 13 Pues
nac Escrituras huan: “Huak ti talipahudn
talimacan Ixpuchinacan Cristo ama tataxtuni.”
14 Pero, ¢niculd natalimacdn Ixpuchinacan
Cristo namd cristianos ti ni talipahuanit?
Y ¢niculd natalipahudn para ni talakapasa
ticu nama Cristo? Pero ¢niculd natalakapasa
para niti calitachihuin ixtalakalhaman? 15,
iticu natataxta talichihuinan Jesus para niti
camalakacha? Hua xlacata nac Escrituras
chuné tatzoknit ixlacatacdn nama ti tataxtu
talichihuinan Dios: “Cacalipaxahuatit nama ti
tamin tamakahuani laclan ixtalacapastacni Dios
la calakalhaman ixcaman xlacata natataxtuni.”

Judios mas tatatlancani tacanagjla tu
camalacnunilh Dios

16 Pero ni huak ti takaxmata td malacnu Dios
tacanajld. Profeta Isaias ixcalipuhuan nama
cristianos y maktum hua: “Quimpuchind Dios,
¢nicu chalit tacanajlanit ta quilimapaksinita na-
clichihuindn?” 17 Xlicana chu quitaxtu, pero cris-
tianos huata tlan talipahuan Jesus nac ixnacujcan
para takaxmata ti tamakahuani ixtachihuin.

18 Aquit ccakalasquiniyan, ¢judios cha ni
takaxmatli ixtachihuin Dios? jTakdxmatli! Porque
nac Escrituras huan:

Ixtachihuincan akchihuinanin takaxmatnit
ixlitilanca ixpulatamancan cristianos,

takahuaninit ta talichihuinan lata ni talamana
cristianos.

19 Pero clacasquin calacpuhudntit, judios ¢cha ni

tamakachakxinit xlacata Dios ixama calakmaxtu

huak cristianos? Aquit cpuhuan tacatzi, porque

makan Moisés cahudanilh ti huanilh Dios:

Cama calakalhaman nama tunu cristianos ti ni
cacxilhputunadtit xlacata nasitziyatit,

cama calakmaxti nama ti nitd tamakachakxi
puhuanatit xlacata nalakcatzanatit tu lak-
makantit.

20 Alacatunu Isaias tzokli la calichihuinalh Dios ti

ni judios:

Nama ti ni quintaputzalh quintalakachixcuhui
quintalipahualh,

y aquit ccacxilhlacachalh nama ti ni ixtacatzi xla-
cata aquit Dios xastacnan.

21 Jsajfas tzokli la calichihuinalh  Dios

israelitas ti calacsacnit: “Catzisni y cacuhuini

ccatachihuinanit catakdxmatli quintachihuin

nama ti ccalacsacnit, pero xlacan tatatlancani y ni

takahuanan.”

11

Ni huak judios talaktzankanit

1 La ccatachihuinanitan hui ti tlan lacpuhuén:
¢Entonces Dios calakmakanit judios xalac Israel
ti calacsacnit? jT@! Dios ni calakmakanit, pues
aquit na judio, quilitalakapasni Benjamin y
quincamalacatzuquinitdn Abraham. 2 Dios
makdn quilhtamacu calacsacnit judios y ni
ama calakmakan; calacapastactit la tatzoknit
nac Escrituras acxni profeta Elias chuné
camalacapulh judios xalac Israel: 3 “Quimpuchina
Dios, nama laclixcajnit judios tamakninit
profetas ti talichihuinanan, talichiyanit ni
lakachixcuhuicana. Ahuata aquit ctamakxtaknit

ti clipahuandn y na quintamakniputun.”
4 Pero Dios hudnilh: “Ni calipuhuanti, aquit
ni ccakxtakmakanit chatujun milh judios y
ccamatunujnit naquintalipahudn la huix; xlacan
ni tatatzokostanit ixlacatin nama pulaktumin
Baal xlacata natalakachixcuhui.”

5 Y jaé quilhtamacu Dios na calacsacnit
makapitzi judios ti lacasquin natataxtuni porque
calakalhaméan. 6 Pero niti ti tipuhudn xlacata
Dios lakalhdmalh porque tlan catzi, o porque
macchani tlahud tu tlan porque para chuna ixua
stucu limacudn nacamasini Dios ixtalakalhaman
cristianos? 7 Entonces, jtucu caquitaxtuninit
judios? Xlacan talacputzalh tataxtuni ixacstucan
para tatlahud tu tlan, pero ni la tamaluloka
xlicana tataxtuninit. Pero ti calacsacli Dios
ama tataxtuni porque tacandjlalh td malacnu
Dios. Nama ti ni tamatlani cacalakalhamalh Dios
8 chuné calichihuinanit nac Escrituras: “Dios
calimakxtakli cataktzonksualh la natataxtuni, pues
ixlakastapucan ni talilacahuanalh, ixtakencan
ni taliakahuanalh. Hasta lata chi chu tapaxtoka
judios.” 9 Rey David na chuné chihuinalh:
Ixtahuajcdn y lata tu takalhi natalilatama,

catalitakskahuilh tlan talamana,

xlacata natakchakxa, natalaktzanka y
nacamaxokonican.

10Ixlakastapucan catalakatzilh xlacata ni natalac-
ahuanan;

itstimuncdn ni catamajaxalh lata tacucanit
lixcdjnit ixkasatcan.

Judiosy ti ni judios talitanu la aktum injerto

11 Aquit ccahuaninitdn judios talakmakanit ix-
talakalhaman Dios nima camalacnunilh, pero
xla na caktzonksuanit calakalhamdn. Chi Dios
calakalhamanit catataxtunilh ti ni judios porque
judios tatatlancanilh, pero lacasquin catamaksli-
huékelh nama ti ni judios ti talipahuanit Jesus.
12 Judios talakmadkalh td camalacnunilh Dios hua
xlacata calilakalhdmalh cristianos ti ni judios xala
caquilhtamacu. Pero Dios mas ama calipaxahua
judios acxni na natalipahudn Jesus.

13 Chi cama catachihuinanan huixin ti
ni judios porque Dios quimalakachanit
naccamakalhchihuiniydn huixin ti ni judios
y aquit ni caktzankaputin ni cmakantaxti
quintascujut. 14 Xahud chund jaé tzapu
cchihuindn porque clacasquin quintapakanat
judios cacamakslihuekén la lipahuanitantit
Jesus xlacata na natataxtuni. 15 Para Dios
calimdacalh ti ni judios la ixcamdan ti chi tlan
natamalacatzuhui caj xlacata ni takahudnalh
judios, xla mas ama calipaxahua judios ti
xlahudn calacsacnit, acxni natalipahuan Cristo.
jAma quitaxtd la calacastacuanalh chatum nin
nac calinin! 16 Para Dios lacsacli Abraham
entonces huak ixlitalakapasni na talitanu
camatunujnit Dios. Jaé quitaxtu la nama
xlahudn ixtahuacat trigo nima makalacan, para
litlahuacan simita xlacata nalilakachixcuhuican
Dios huak xamakapitzi trigo nima maquican
astan na litanu la calakachixcuhuica Dios.

17 Quintatajcan Abraham na tlan
limalacastucdu katum olivo; ixakan tlan
calimalacastucdu judios ixlitalakapasni. Pero

ixakan jaé olivo cachucuctica y liinjertartlahuaca
ni tlan olivo xala caquihuin, y nama ni tlan
olivo ccalimalacastucan huixin ti ni judios.
Chi katum talanitantit xakolu olivo y tlan
lipaxahuayatit ti malacnunilh Dios Abraham.
18 Pero ni capuhudntit huixin ti ni judios
mas lactlan que amda xlahuan ixakan olivo ti
cachucuctica. Calacapastactit xlacata huixin ni
matlihueklhnitantit lihua xakolu olivo, cha hua
camatlihueklhmdn huixin ti yandantit ixakan.

19 Pero max tlan lacpuhuandtit: “Para Dios
cachucuctilh nama ixakan olivo nima chalh
y quincayahuan aquin ti ni judios quitaxtu
xlacata aquin mas tlan xaclamandu.” 20 jSkalalh
cachihuindantit ni calactlancantit! Porque Dios
cachucuctilh namd ixakadn ixolivo caj xlacata
ni takahuanalh y cayahuan huixin ti ni judios
ixlakapuxokocan porque canajlatit ixtachihuin.
21 Pero para Dios ni lakcatzalh cachucuctilh
ixakan olivo nima chanit, mas ni catilakcatzalh
cachucuctiyan huixin ti cayahuan astan. 22 Dios
calakalhaman cristianos pero acxni sitzi snun
licuanit ni calakcatzan camakxtakajni ti ni
takaxmatni. Chi calakalhamanitan huixin ti ni
judios, pero ni caktzonksuatit paxcatcatziniyatit
ixtalakalhaman nima camaxquinitan porque si
no, ni para ama calakcatzanan cachucuctiydn.
23 Aquit ccahuaniyan, para judios ixtacandjlalh
tu malacnunit Dios, x1a tuncan ixcayahuapd nac
ixakan xakolu olivo porque Dios kalhi litlihueke
camakenu cayahud cristianos ni lacasquin.
24 Dios calakalhamanitdn huixin ti ni judios y
cayahuanitan ixlakapuxokocan judios masqui

nicxni liinjertartlahuacan olivo xala caquihuin
katum tlan olivo nima masta ixtahuacat. Hua
ccalihuaniyan Dios mas ama calipaxahud judios
acxni nacayahuapara nac ixakdn ixolivo pues
xlacan xlicana tatastacnit xakolu olivo.

Dios calakalhaman huak ti talipahuan tu
malacnu

25 Litacaman, aquit clacasquin camakachakxitit
tu tzek laclhcanit Dios ixlacatacan namad judios
xalac Israel ti chi talakmakan td malacnu Dios.
Huixin ni calactlancantit porque ni siempre chu
nahuan, Dios huata likalhima catacanajlalh ti ni
judios la laclhcanit, y acxni natatakatzi ti la-
casquin natalipahudn, 26 Dios ama calakmaxtu
huak judios xalac Israel, porque nac Escrituras

huan:
Nac cachiquin huanican Sion ama lactaxtu

chatum ti ama calakmaxtu cristianos,

ama camakenuni lixcajnit ixkasatcan
ixlitalakapasni Jacob.

27 Y cama camatzankenani ixtalakalhincan la
makan cmalacnunit.

28 Lhuhua judios tataralacataqui Dios porque
talisitzi acxni clichihuinandu la Jesus tlan
calakmaxtuyan huixin cristianos ti ni judios.
Pero Dios latiya calakalhaman porque xla
calacsacnit ti camalacatzuquinit. 29 Y td masta
Dios ni maklhtindn, y td malacnd makantaxti.
30 Antes namin Cristo huixin ti ni judios ni
ixkaxpatatit tu limapaksinan Dios, pero chi Dios
calakalhamanitan porque xlacan ni takaxmatnit
tu limapaksinadn. 3! Dios calimakxtaknit ni
catakahudnalh chi, xlacata astan mas nacamasini

la calakalhamdan, na chuna la calakalhamanan
chi huixin. 32 Porque Dios calimakxtaka la judios
y ti ni judios catatatlancdnilh ni catakahudnalh
xlacata tlan quilhpaxtum natalakmin calitlan y
xla nacamasini la calakalhaman.

33 ¢Ticu macchani lacspita ixlilanca ixliskalala
ixtalacapastacni Dios? ¢Ticu tlan makachakxi tu
ama tlahud y tu laclhcanit? 34 Nila ti macchani
makachakxi huak ixtalacapastacni Dios! Porque
ni chatum cristiano ti masininit ta tlahuanit. 35 jNi
14 ti lactlancan maktayanit, o hui ti maxquinit
Dios! Hua xlacata, ¢niculd namaksquin ixtaskau
Dios chatum cristiano? 36 Pues lata ti andn
hua tlahuanit, y para tu quincamaxquiyan
huata porque quincalakalhamanan y minini
napaxcatcatziniyau. jCalakachixcuhuiu vy
capaxcatcatziniu Dios canicxnihud quilhtamacu!

12

Ti lipahuan Cristo camakantaxtilh ixtascujut
nima maxquinit Dios

1 Litacamdn, para makachakxiyatit Dios
calakalhamanitan camacamaxquitit mimacnican

la aktum xastacnan lilakachixcuhuin
xlacata nacxila la tancs lapanantit y la

paxcatcatziniyatit tu camaxquinitan. Para
huixin litamakxtakatit macuaniydtit Dios
snun pat makapaxahuayatit. 2 Huixin yaj

cacamakslihuekétit la talamana nama ni lactlan
cristianos xala caquilhtamacu. Calimakxtaktit
Cristo  calakxtapdlilh  mintalacapastacnican
xlacata nacatziyatit tu lacasquin Dios milacatacan

tu lakati, y tancs nalatapayatit la lacsasti
cristianos.

3 Dios quilakalhamanit y quilimakxtaknit
naccamakalhchihuiniydn huixin ti ni judios, hua
ccalihuaniyan niti calactlancalh litanu Dios mas
lakalhamanit. Chatunu camatlanilh maklhtinan
tl maxqui Dios. 4 Na chund huixin catziyatit
xlacata aquin kalhiydu akxaka, lakastapu,
quilhni, macan, tantian, nacd y lhuhua mas tu
kalhiquimacnican, pero huak quincamacuaniyan
masqui ni acxtum takalhi ixtascujutcan. 5Y aquin
ti lipahuandu Jesus na chuna kalhiyau tipakatzi
quintascujutcdn; masqui quinchalhuhuacan
ixlitilanca caquilhtamact huak lamacuaniyau
porque liscujadu chatum Quimpuchinacéan
Jesucristo.

6 Dios camaxquinit chatunu cristiano
ixtascujutcdn nima lacasquin natamakantaxti.
iNitl calitzonkcatzalh makantaxti ta limapaksilh
Dios! Para Dios maxquinitan liskalala
camacxcatziniya cristianos ixtalacapastacni,
catzaksa tancs chihuinana xlacata ni
naktzankaya. 7 Para maxquinitan litlan
nacaliscuja xamakapitzi, cacaliscujti lata mas
macxpachipina, y para maxquin liskalala
nacamakalhtahuakeya  xamakapitzi, tancs
cacamasini tu huix -catziya. 8 Para Dios
limakxtakni nacalimacamaja xamakapitzi
mintachihuin, calitlan cacamacamaijti cristianos;
para Dios limakxtakni rico nahuana, ni
calakcatzanti t0 mastaya o masquihuinana.
Para Dios lacasquilh nacacpuxcuna cristianos,
calitlan cacamapaksi; y para Dios maxquin

litldn nacalakalhamana mintacristianos, lipaxau
cacamaktaya.

Ti lipahudn Cristo ni calipaxdhualh ti akxtaka-
jndn

9 Huixin calakmakadntit td ni tlan y calacputzatit
tlahuayatit tu tlan. Xlicana calapaxquitit chatum
chatun ni caj chuta calalihuanitit. 10 Calamasinitit
lalakalhamanatit la xlicana litacaman, niti calak-
makdantit y acxtum caalicxilhtit la litacaman ti
talipahuan Cristo.

11 Huixin sculujua cahudntit, caliscujtit
Mimpuchinacan ixlihuak minacujcan. 12 Ni
calakaputzatit porque acxilhlacachipinitantit
tunu lipaxau latdmat, y acxni akxtakajnanatit
calitlan catalatit, y nicxni calimakxtaktit
kalhtahuakaniyatit Dios.

13 Calamaktayatit acxni hui ti makatzanka
chatum tilipahuan Cristo, y ni cacatzonkcatzanitit
ti calakpaxialhnanan cha lipaxau
cacamaklhtindantit.

14 Ni cacasitzinitit ti camakxtakajniyan cha
cacalikalhtahuakatit cacamaktayalh Dios nitu
catakspulalh. 15 Cacatapaxahuatit ti tatziyamana,
pero na cacatalakaputzatit ti tatasamana.
16 Huixin acxtum cacalikalhitit cristianos, ni
cacatalactaxtutit xalactalipau, mas calipaxahuatit
catatalakxtumiyatit ti nita takalhi, y nicxni
calactlancantit lakskalala huixin ti huak tacatzi.

17 Huixin ni camaxokonitit ti catlahuaniyan
tu ni tlan, y catzaksatit tancs latapayatit xlacata
niti nacalichihuinanan. 18 Calacputzatit hasta
ni macchipiniyatit calitldn catalatapayatit

huak cristianos xlacata niti nacasitziniyan.
19 Litacaman, huixin ni  calacputzatit
maxokoniyatit ti catlahuaniydn ta ni tlan,
calimakxtaktit Dios camatajilh tu tldhualh porque
nac Escrituras Dios huan: “Aquit quiminini
naccacastigartlahud ti tatzacatnan, aquit cama
camaxokoni.” 20 Dios na calichihuinalh ti
quincasitziniyan y huan: “Para mienemigo
tzincsa huix camahui, para kalhti huix camakoti;
y chund acxni nacxila huix ni sitziniya ixacstu
natzucu lilacamaxandn tu tlahuanin.” 21 Huixin
ni calimakxtdktit cacamakatlajan ni lactlan
mintapuhuancan xlacata natlahuayatit tu ni
tlan, cha calacputzatit kalhiyatit lactlan tapuhuan
xlacata natlahuayatit tu tlan.

13

Dios calilhcanit catatahui mapaksinanin
caquilhtamacu

1 Huixin minini nakaxpatdtit ta tahuan
mapaksinanin nac mimpulatamancan porque
Dios  calilhcanit catamapaksinalh  nama
cristianos. 2 Hua xlacata amad ti ni takaxmata
td tahudn mapaksinanin nac 1Xpu1atamancan
tataralacataqui ta lilhcanit Dios vy ti
tataralacataqui Dios tatlahud talakalhin y minini
nataxokondn. 3 Dios calilhcalh mapaksinanin
xlacata nacamakahuanican ti talakati tatlahua ta
ni tlan. Pero ti ni tzacatnan, ¢huanchi najicuan?
Pues huixin catziyatit xlacata ti tancs talamana,
mapaksinanin ni cataraslaka; 4 porque Dios
calilhcalh mapaksinanin xlacata nacamaktaya
cristianos acxni taktzankaputin. Pero ama ti

tatzacatndn tajicuani mapaksinanin porque
xlacan tlan tacastigartlahuandn, y Dios hua
calilhcanit xlacata natamaxokoni ti tatzacatnan
o tatlahud tu ni tlan. 5 Huixin camininiydn
nakaxpatatit tu tahudn mapaksinanin xlacata
ni nacacastigartlahuacanatit, y masqui ixcatzitit
ni pat xokonanatit, siempre minini natlahuayatit
tu tlan xlacata ni nalipuhuanatit astan.

6 Chund litum, camininiydn nalakaxokonanadtit
tau lipindtit xlacata ~mapaksinanin tlan
natamakantaxti ixtascujutcan nima calilhcanit
Dios. 7 Camaxquitit gobierno tu lipindtit; para
lipindtit lilakaxokon xala makat mapaksinanin
calakaxokonantit, y para lipiniyatit mapaksinanin
xalac mimpulatamancan caxokonanitit.
Huixin carrespetartlahuatit mapaksinanin vy
cacalakalhamantit ti minini calakalhamancan.

Titalipahudn Cristo catatzdksalh yaj taktzanka

8 Huixin caj maktum xokonandtit acxni lipinatit
tumin, pero acxni capaxquiyatit cristianos ni
caj maktum o caj chatum camaktayatit, porque
ti lakalhaman ixtacristiano makantaxti tu
limapaksinan Dios. 9 Huixin catziydtit la Dios
limapaksinanit: “Ni calacapini ti makaxtoka, ni
camakni mintacristiano, ni cakalhananti, niti
caliakskahuinanti, niti calakcatzani tu kalhi”
Pero jaé ixlimapaksin Dios y lhuhua mas nima
mastanit xlacata nalalakalhamandu tlan aktum
tlahuacan porque huamputun: “Calakalhamanti
mintacristiano na chund la huix lacasquina
calakalhamanca.” 10 Amd ti xlicana paxqui
ixtacristiano ni lacputza la namalaktzanké pues

ti xlicana lakalhaman ixtacristiano makantaxti la
lacasquin Dios cataralikalhilh cristianos.

11 Aquit clacasquin calilacahuanantit jaé
quilhtamacu nima pulamandu. jCalacastacuanantit
y cacxilhtit ta lama! Porque chi mas actzu
quilhtamacu tzanka namin Quimpuchinacan
que acxni xlahudn tilipahudu Jesus. 12 Jaé
quilhtamacu tlan limanuyau catzisni porque
lhuhua talakalhin hui. Pero amaja xkaka hua
ccalihuaniyan vyaj catzacatnantit capaklhtuta
porque huixin lilacachipinatit amda lipaxau
latdmat, ana ni hui puru taxkdket. 13 Tancs
calatapdtit xlacata niti nacalichihuinanan
la amd ti scuja cacuhuini porque ni hui tu
matzeka. Ni camakatzankatit quilhtamacua
huata kachitapuliyatit, o paxahuatapuliyatit nac
fiestas, o limahuacaydtit cakalhiyatit puscat,
ni para calacputzatit tlahuayatit ta ni tlan, ni
para calaslaktapulitit, ni para calakcatzantit ti ni
kalhiyatit. 14 Huixin calacputzatit cacakchipanin
mintalacapastacnican Quimpuchinacan
Jesucristo y ni calimakxtaktit cacamakatlajan
camatlahuiyan talakalhin lixcajnit minkasatcan.

14

Dios ama catatlahud taxokon cristianos tu tat-
lahuanit
1 Huixin lipaxdu camaktayatit ama cristiano ti
xlahudn tzucu lipahudn Jesus; ni calactlancanitit
tarahuaniyatit para ni  matlani huak
mintalacapastacnican. 2 Ama ti tancs talipahudn
Cristo tlan tapuhudn xlacata ti lihuayan xanimata

lihua xlacata nalilakachixcuhui Dios ni ama
laktzankd, pero ti ya tamatitumi ixtapuhuancan
tancs talipahuan Cristo tlan tapuhuan ama
talilaktzankd y huata talihuayan tuhudn o xatuta
ixtahudcat, pero ni lihua. 3 Aquit clacasquin nama
tl huak lihuaydn ni calakmakalh nama ti ni huak
lihuayan y nama ti ni lihuayamputun lihua ni
para hud calakmadkalh ti lihuayan lihua porque
Dios acxtum camatlaninit catalakachixcuhuilh
la talacasquin. 4 Huixin ni camininiyan
nacalihuaniydtit tu tatlahuamana xamakapitzi
ti talipahuan Dios porque huata hud catzi para
matlani o ni matlanila talakachixcuhui pues Dios
kalhi litlihueke camacxcatzini ti taktzankanit y ti
ni taktzankanit.

5 Chund litum, makapitzi tahudn xlacata
tahuilana chichini acxni mininilakachixcuhuican
Dios y tunu tahuan xlacata huak chichini acxtum
y xanimata tlan lakachixcuhuicdn Dios. Aquit
ccahuaniydn chatunu tlan calacapastacnalh la
macxcatzini Dios y calakachixcuhuilh acxni
puhudn mas minini. ¢ Ama ti lacsaca aktum
chichini xlacata acxni nalakachixcuhui Dios, Dios
matlani ta tlahua y ti ni lakachixcuhui nama
chichini Dios na matlani. Chuna litum, ama
ti huak lihuayan xlacata napaxcatcatzini Dios
ixlatdmat, Dios matlani la lakachixcuhui y ama
ti ni huak lihuayan xlacata napaxcatcatzini Dios,
Dios na matlani la lakachixcuhui.

7 Aquit clacasquin calacapastactit xlacata
chatunu aquin, Dios quincamaxquinitan
quilistacnicdn y  quincamaklhtiydan acxni
lacasquin. 8 Aquin latamaydu hasta acxni



ROMANOS 14:9 lii ROMANOS 14:15

lacasquin Quimpuchinacan y niyau acxni
lacasquin Quimpuchinacdn. Hua ccalihuaniydan,
huak aquin ti xastacnan o xanin lamanau
calimakxtakui Quimpuchinacan camaclacasquilh
quilatamatcdn la lacasquin. ° Porque Jesus nilh y
lacastacudnalh calinin xlacata huak cristianos ti
tastacnan y ti xanin natakalhi chatum xastacnan
Ixpuchinacan ti nacahuani la natalatama.

10 Huixin ni camininiydn nacamalacapuyatit
xamakapitzi cristianos, ni para minini
nacalakmakandtit para ni matlaniyatit tu
tatlahua porque huak amdn chandu maktum
quilhtamacu ixlacatin Cristo y hua ama
quincamaxokoniyan tu tlahuanitdu. 11 Nac
Escrituras Quimpuchinacdn huan: “Ni la ti
akskahuinan aquit ni clama xastacnan y nac
quilacatin ama tatatzokosta huak cristianos,
y huak ama tamaluloka lama xastacnan
Dios.” 12 Huixin calacpuhudntit chatunu
aquin amdan chandu ixlacatin Dios xlacata
naquincatatlahuayan taxokgn.

Ti talipahudn Cristo ni catamalaktzdankelh
ixtacristianos

13 Aquit ccahuaniydn yaj calalichihuindntit
tu tatlahua =xamakapitzi, huixin catzaksatit
ni tlahuayatit tu nalilaktzankd chatum ti
lipahuan Cristo o nalitlahua talakalhin para
camakslihuekeydn. 14 Aquit ccatzi xlacata
huak tahua nima catlahuanit Dios lactlan na
chuna la ccatzi tancs clipahuan Jesus. Pero para
chatum cristiano puhudn aktum lihuay ni tlan,
ni cahualh porque xl4 limacdn lixcdjnit. 15 Para

huixin ti tancs lipahuanatit Jesus huak huayatit,
pero ti ya tancs talipahuan taklhuhuatnan y
tapuhuan ni tlan ta tlahuapandntit, mejor yaj
cahuatit. Porqui ni tlan camalaktzankecan
y camakatuyicdn ti calakmaxtunit Cristo caj
xlacata huaputundtit tipakatzi lihuay. 16 Huixin
ni calimakxtaktit nacalichihuinancanatit
caj xlacata huayatit o tlahuayatit ta huixin
puhuanadtit tlan. 17 Porque calacapastactit Dios
quincalimakxtaknitdn nalipahuandu Cristo, y
paxahuaydu ni xlacata tlan huayau o kotau
tu lacasquindu. Aquin mas lipaxahuaydu
acxni Espiritu Santo quincamaktayaydn calitlan
nalatamayau y nalalakalhamanau la litacaman
huak cristianos; 18 y ama ti latama la lacasquin
Cristo makapaxahua Dios y cristianos talakati
ixlatamat.

19 Huixin calacputzatit lipaxdu catalatapayatit
huak ti talipahuan Cristo xlacata acxtum tlan
nalamaktayayatit acxni aktzankaputunatit. 20 Ni
calimakxtaktit caj xlacata huak huaputunatit
catalaktzankalh ama ti calilhcanit Dios
natalipahudn Cristo, masqui catziyatit huak
tahud tlan huacan para malaktzanké ama ti ya
matitumi tancs lipahuadn Cristo, entonces yaj
tlan. 21 Huixin skalalh calatapatit ni catlahuatit
tu tlan makatuyi ama ti ya tancs lipahudan Cristo,
para tamaclacasquini yaj cahuatit lihua, ni para
cuchu porque qué tal nacamakslihuekeyan
y xla natlahua talakalhin. 22 Huixin ti tancs
lipahuanatit Jesus tlan tlahuayatit ta catziyatit
ni lihudn Dios, pero ana ni niti cacxilhman ti
tlan akatuyun. Porque amad chixcu ti tlahud tu

catzi tlan ni liakatuyun tzacatnanit. 23 Pero ama
cristiano ti tlahua td puhuan ama lilaktzanka
masqui ni lihuan Dios, tlahua talakalhin porque
tlahualh ta ni matlani ixtalacapastacni.

15

Escrituras quincamasiniydn la quililatamatcan

1 Huixin ti tancs lipahuandtit Jesus minini
nacamaktayayatit ti takatuyun tatzucunit
talipahudn Jesius y ni huata calipuhudntit
tlahuayatit la nataxtuniyatit huixin. 2 Pues
chatunu aquin minini nacamaktayayau nama
ti ya tancs talipahudn Jesus xlacata titum
natalatama ixlacatin Dios y natataxtuni.
3 Calacapastactit la Cristo ni lacputzalh la
catamaktayalh cristianos cha lacputzalh hua
nacamaktaya y chuna makantaxtilh ta huan
nac Escrituras: “Aquit clacapdtilh laclixcajnit
ixtachihuincan ti talikalhkamanan Dios.” 4Y lata
tu huan Dios nac Escrituras quincamasiniyan
la nalatamayau  xlacata nalilacachanau
nalakchamputundu ama lipaxau latdmat nima
quincalikalhimdn, y masqui akxtakajnanau
nicxni nakatuyundu. 5 Aquit cmaksquin Dios ti
masta licamama y makenu quintalakaputzatcdn,
cacamaktayan lipaxdu nacatalatapayatit chatunu
cristianos la quincamasinin Quimpuchinacan
Jesus, 6 xlacata lipuaktum ti lipahuandu Jesus caj
la pixchatum cristiano nalakachixcuhuiyau Dios
ixticu Quimpuchinacan Jesucristo.

7 Huixin ni chatum cristiano ti calakmakantit
masqui ni naj titum lama, na chund la Cristo

ni calakmakan huixin acxni lipahuantit masqui

laclixcajnit ixuanitantit xlacata natasi ixlilanca

ixtalakalhaman Dios. @& Dios makantaxtilh ta

camalacnunilh xalakmakdan judios porque Cristo

lakdhualh nac ixpulatamancan judios xlacata

nacamaktaya para talipahudn. ° Pero xla na milh

camaktaya ti ni judios xlacata nacamasini la Dios

calakalhaman y natalakachixcuhui, la huan nac

Escrituras:

Quintata Dios, aquit cama lichihuinan ticu huix
nac ixpulatamancan ti ni judios,

y cama tliniyan xlacata naclakachixcuhuiyan.

10 Alacatunu hua:

Huixin ti ni judios cacatapaxahudtit judios ti
calacsacnit Dios nataliscuja.

11 Alacatunu tatzoknit:

Huak cristianos xala caquilhtamacu calakachix-
cuhulitit Dios.

calichihuinantit ixtalakalhamdan y tu tlahuanit.

12 Profeta Isaias tzokli:

Chatum ixlitalakapasni Isai ama lactaxta

xlacata nacacpuxcun cristianos xala canihua
pulataman,

y xlacan ama talipahuan nacalakmaxtu.

13 Aquit cmaksquin Dios ti quincamalacnuniyan
lipaxau latamat nac akapun, cacamaxquin
tapaxahudn y tlan latdmat huak huixin ti ni
judios ti lipahuanatit xlacata ni nakatuyunatit
nacanajlayatit td malacatzuquinit Espiritu Santo
nac minacujcan.

Pablo camalakachani ti ni judios jaé carta
porque takaxmata ixtachihuin

14 Quilitacaman ti ni judios, aquit ccatzi xlacata
huixin tlan catziyatit, makachakxiyatit lactlan
talacapastacni y macchipiniyatit tapuhuan
nalamaxquiyatitlicamama chatum chattiim. 15Juu
nac carta aquit tancs ccahuaninitan tu cpuhuan
nacamacuaniyan xlacata namakachakxiyatit la
lacasquin Dios nalatapayatit huixin tilipahuanatit
Jesus. 16 Aquit ni cakskahuindn porque Dios
quilacsacnit naccalitachihuinan Jesus huak ti
ni judios xlacata natacatzi la Dios calakmaxtu
para tacanajld tu malacnu. Espiritu Santo
calakxtapalininit ni tlan ixlatamatcan nama ti
ni judios y aquit tlan ccamacamastd ixlacatin Dios
la aktum lilakachixcuhuin porque tacanajlanit.

17 Lata ctilipdhualh Quimpuchinacdn Jesus
aquit clipaxahua la Dios quimaclacasquinit,
18 porque aquit huata ctlahud ta laclhcanit
cacmakantaxtiln xlacata nama ti ni judios
na natalipahuan Jesus. Xlacan takaxmatnit
quintachihuin y tacxilhnit quintascujut,
19 porque Espiritu Santo quimaxquinit litlihueke
naccalimalacahuani laclanca tascujut xlacata
natacatzi Dios quimalakachanit. Aquit
cmatzuquilh cakchihuindan nac Jerusalén vy
cquitayanit nama makat pulataman huanican
Hirico. Siempre ccahuaninit cristianos la tlan
calakmaxtu Jesus para talipahuan. 20 Aquit canit
camakapaxahud nama ti nicxni ixtakaxmatnit
para calakalhaman Dios pues ni clakati can
ana ni xamakapitzi apOstoles talichihuinanitta
nalipahuancadn Cristo. 21 Mas clipaxahua
cmakantaxti tu Dios chuné huan nac Escrituras:

Ama ti ni ixcamalacnunicanit ti nacalakmaxtu
ama tacanajla,

y ti nicxni ixtakaxmatnit para ama min ama
talipahudn.

Pablo lacpuhuan nadn calakpaxialhnan

22 Como aquit clatapuli lacalhuhua makat
pulataman ni 14 canitancha calakpaxialhnanan
masqui ni caj maktum clacpuhuanit. 23 Pero chi
cmasputunit quintascujut jaé pulataman y como
kalhiya lhuhua cata lata ccalakamputunachdn,
24 cpuhuan sok camdn catilakpaxialhnanan
porque clacpuhuanit cama an nac pulataman
huanicdn Espafia. Lata chi ccahuaniyan
xlacata cama maclacasquin naquilamaktayayau
para xlicana nacadn nac Espafia. 25 Chi pula
cama xtaka nac Jerusalén actzu tumin xlacata
nataralimaktayd quintacamcan ti talipahuan
Jests and. 26 Pues cristianos xalac Macedonia
y Acaya huata tacatzilh lhuhua catzankani
ixtahuajcan tzuculh tamakstoka tumin xlacata
natamalakachd nac Jerusalén. 27 Xlacan
lipaxdu tamastanit catzuntin ta takalhi porque
tapaxcatcatziniputun judios tu tatlahuanit
pues calacapastactit xlacata judios talimdakxtakli
catapaxdhualh ti ni judios para talipahudn Jesus y
nama ti ni judios na minini catamakapaxahualh
judios para tamastd catzuntin ta takalhi. 28 Huata
cacmakantaxtilh tu quilitlahuat y cacmacamastalh
jaé tumin cama taxtu pakan nac Espafia xlacata
sok naccatilakpaxialhnandn nac Roma. 29 Aquit
ccatzi xlacata acxninaccalakchanachdn Dios ama



ROMANOS 15:30 lviii ROMANOS 16:4

quimacxcatzini lhuhua ixtalacapastacni xlacata
naccamakapaxahuayan.

30 Litacaman ti lipahuandtit Quimpuchinacdan
Jesucristo y kalhiyatit talakalhamdn nima
quincamaxquinitdn  Espiritu  Santo, aquit
ccamaksquindn aktum cahuilitit mintala-
capastacnican caquilalikalhtahuakau ixlacatin
Dios, 31 xlacata ni caquintatardaslakli nama
ti ni quintacxilhputin nac Judea y xlacata
cacamacudnilh jaé tumin quintacamcan ti ni
cacchani ixtahuajcdn nac Jerusalén. 32 Para
Dios lacasquin lipaxau cama calakchanachdn,
pues huixin na quilacxilhputundu, ¢ni chuna?
33 Chi cmaksquin Quintatajcdn Dios ti masta
tapaxahudn cacamaktakalhni huak huixin.
iChuna caquitaxtulh, amén!

16

Pablo cahuanti kalhén ixamigos

1 Aquit ccamaksquindn camaktayatit chatum
quintacamcdn puscat huanicdn Febe; xla
caliscuja cristianos ti talipahuan Jesus nac
Cencrea. 2 Huixin lipaxdu camaklhtindntit
la quincamininiyan nalatamaydau aquin ti
lipahuandu Jesus y camaktayatit ti maclacasquin
porque xla lhuhua ti catlahuaninit litlan, hasta
aquit na quimaktayanit.

3 Quilakapuxoko cahuanitit kalhén Priscila
y Aquila; xlacan quintamaktayanit taliscujnit
cristianos ti talipahudn Jesus; 4 hasta actzu ni
camaknicanit caj xlacata naquintalakmaxtu.

Aquit y huak ti ni judios ti talipahuan Jesus jaé
pulataman cpaxcatcatziniydu tu tatlahuanit.

5 Cacahuanitit kalhén namd cristianos ti
talipahudn Jesus y tatamakstoka nac ixchiccan
Priscila y Aquila. Na cahuanitit kalhén nama
quiamigo ti snun clakalhaman huanican Epeneto,
pues x1a xlahuan lipahualh Cristo nac pulataman

Asia.
6 Quilakapuxoko na cahuanitit kalhén Maria

nama puscat ti lhuhua caliscujnitan.

7 Ccalacapastaca chatuy quintapakdnat ti
ixquintatatanumana nac pulachin, Andronico
y Junias; xlacan pula talipahualh Jesus antes aquit
naclipahuan, y ni tajicuanit talichihuinan Cristo.

8 Cahuanitit kalhén quilakapuxoko nama
quiamigo ti lipahuanit Jesus huanican Amplias;
9 na chund Urbano nama ti caliscujnit ti
talipahuan Jesus y quiamigo huanican Estaquis.
10 Na clacapastaca namd quiamigo ti ni caj
maktum liakxtakajnanit Cristo huanican Apeles,
y na chuna ixlitalakapasni Aristobulo.

11 Ni caktzonksua quintapakanat Herodion, y
na chund nama ti talamana nac ixchic Narciso y
talipahudn Jesus. 12 Na ccalacapastaca nama lac-
chajan cahuanican Trifena, Trifosa y Pérsida pues
xlacan ni takatzankanit taliscuja nama cristianos
ti talipahudn Jesus.

13 Ni tiaktzonksuayatit huaniyatit kalhén Rufo.
Xla tancs lipahuan Cristo y na chuna ixnana pues
aquit clicxila la quintzé. 14 Na ccalacapastaca
Asincrito, Flegonte, Hermas, Patrobas, Hermes y
xamakapitzi ti talamana nac ixchiccdn, 15 Fil6logo,
Julia, Nereo y na chund ixtacam Olimpas y huak

xamakapitzi ti talipahudn Jesus y talamana nac
ixchiccan.

16 Masqui ni ccacxilhmdn calakapixtitit chatum
chatum y catlahuatit cuenta aquit ccakpixtinitan
lata ccalakalhamanan. Huak cristianos ti
talipahudn Jesus jaé pulataman na cahuaniydn
kalhén.

Na huak titalitant talipahudn Cristo ama tatax-
tuni

17 Litacamdan ti lipahuanatit Jesus, ahuata
clacasquin camakachakxitit ni calimakxtaktit
canajlayatit la camasinicanitantit nalatapayatit
porque tahuilana ti ama talacputzd la
naaktzankayatit y natapitziyatit. = Huixin ni
cacamalacapulhutit namd cristianos, 18 pues
xlacdn ni taliscujmana Quimpuchinacan.
Nama laclixcajnit cristianos laclan tachihuinan
xlacata tlan natakskahui ti ya aktum tahuili
xtapuhuancan, pero huata talacputzamana la
nacalipahuancan. 19 Aquit ccalipaxahuayan
porque canihua catzicAn huixin tancs
lipahuanatit Jesus y clacasquin skalala cahudntit
acxni litlahuat ta tlan, ni acxni litlahuat ta ni tlan.
20 Porque acchama quilhtamact acxni Dios ti
quincamaxquiyan tapaxahuan ama lactlahua
ixlitlihueke tlajand xlacata tlan nalactayapiyatit.
jQuimpuchinacan Jesucristo cacamaktayan huak
huixin ti lipahuanatit!

21 Na cahuaniyan kalhén quiamigo ti
quintascuja Timoteo, na chund quimpariente
Lucio, JasOn, Sosipater.

22 Aquit ti ctzokma jaé carta nima
camalakachaniman Pablo quihuanican Tercio,

y na ccahuaniydn kalhén huak huixin ti
lipahuanatit Jesus.

23 Na cahuaniyan kalhén Gayo ixpuchind jaé
akxtaka ni clama y na juu tatamakstoka huak
ti talipahuan Jesus. Na calacapastacan tesorero
xala jaé cachiquin huanican Erasto, y na chuna
ixtacam huanicdn Cuarto. 24 jQuimpuchinacdn Je-
sucristo cacamaktayan huak huixin ti canajlayatit
ixtachihuin Jesus! jChuna caquitaxtulh, amén!

25 Aquit ccamasininitan la tlan calakmaxtuyan
Jesucristo, pero huata Dios tlan camaxquiyan
licamama ni naktzankayatit huak huixin ti
kaxpatnitantit quintachihuin. Porque Dios
lata titldhualh caquilhtamacu ixlaclhcanit ama
calakmaxtuydn huixin ti ni judios. 26 Profetas
talichihuinalh tu tzek ixlaclhcanit Dios, pero chi
takahuanimaja ixtachihuin canihua pulataman
xlacata huak cristianos natacatzila calakalhaman
y natalipahudn.

27 jHugk aquin ti lipahuandu Jesucristo
camalakxtumiu quintapuhuancan xlacata
nalakachixcuhuiydu xastacnan Dios porque niti
macchani ixtalacapastacni! Chunad calalh, amén.

